
Avvalo, bajarilgan ishlar qisqacha aytib 
oʻtildi. Joriy yilning olti oyida yalpi ichki 
mahsulot 6,4 foizga koʻpaygan. Sanoat 7,8 
foizga, qurilish 10,1 foizga, xizmatlar 12,9 
foizga, qishloq xoʻjaligi 3,8 foizga oʻsgan. 
Byudjet daromadlari ham 113 trillion soʻmga 
yetib, 14 foiz oshgan.

Umuman, yil boshidan buyon respublikada 
yaratilgan qoʻshilgan qiymat 567,4 trillion 
soʻmga, yaʼni 45,1 milliard dollarga yetgan. 
Bunday raqamlar ilgari boʻlmagan.

Oʻtgan davrda jami kapital qoʻyilmalar 
229 trillion soʻmni tashkil qilgan. Shundan 
15,5 milliard dollari xorijiy investitsiyadir. 
Andijon, Buloqboshi, Qorakoʻl, Karmana, 
Davlatobod tumanlari, Namangan va 
Samarqand shaharlari investitsiyasi 100 
million dollardan, Sharof Rashidov, Forish, 
Yangi Namangan, Ohangaron tumanlarida esa 
70 million dollardan oshgan.

Yil boshidan 3,5 milliard dollarlik 3 
mingta loyiha ishga tushib, 76 mingta yuqori 
daromadli doimiy ish oʻrni yaratilgan. 
Tadbirkorlik uchun 82 trillion soʻm kredit va 
15,5 trillion soʻm subsidiya berilib, 600 ming 
aholi biznesga jalb qilingan. Yengillik va 
imtiyozlar tufayli tadbirkorlarda 56,3 trillion 
soʻm mablagʻ qolgan.

“Yashil” energetika sohasidagi ishlar 
ham natija bera boshladi. Hozirgacha ishga 
tushgan 2,4 gigavattli 10 ta quyosh va shamol 
elektr stansiyalari hisobiga yarim yillikda 1,6 
milliard kilovatt “yashil” energiya olindi. Bu 
yarim milliard kub metr gazni tejash imkonini 
berdi.

Shu yilning oʻzida mahallalarni obod 
qilish, bogʻcha, maktab, tibbiyot, yoʻl, suv, 
elektr kabi infratuzilmani yaxshilash uchun 
budjetdan 31,5 trillion soʻm ajratilgan. 
Bunga qoʻshimcha yana 1,5 trillion soʻm 
beriladi.

Oʻtgan olti oyda 18 ming 600 ta yangi 
xonadon qurib, topshirilgan. 26 mingta 
oilaga 7 trillion soʻmga yaqin ipoteka krediti 
ajratilgan. Ular boʻyicha boshlangʻich toʻlov 

va foizni qoplash uchun 545 milliard soʻm 
subsidiya berilgan.

Davlatimiz rahbari yigʻilishda koʻproq 
muammolar boʻyicha gapirib, aniq reja va 
vazifalarni belgilash zarurligini taʼkidladi.

— Dunyodagi ogʻir sharoitga qaramasdan, 
barqaror iqtisodiy oʻsish yoʻlida aniq 
natijalarga erishyapmiz. Buni Xalqaro 
valyuta jamgʻarmasi, Jahon banki, hamkor 
davlatlar rahbarlari, reyting tashkilotlari, yirik 
investorlar ham eʼtirof etyapti. Lekin bugun 
kamchiliklarni koʻrsatib, zaxiralarni ishga 
solish boʻyicha aniq vazifalarni belgilab olsak, 
foydali boʻladi, — dedi Shavkat Mirziyoyev.

Birinchi boʻlib iqtisodiyot, moliya, 
soliq, tadbirkorlikni qoʻllab-quvvatlash 
va kambagʻallikni qisqartirish masalalari 
muhokama qilindi.

Sayxunobod, Uychi, Zarbdor va Gʻijduvon 
tajribalari natijasida olti oyda 4 mingdan 
ortiq mahalla sanoat va qishloq xoʻjaligiga 
ixtisoslashgan, 1 million 600 ming aholi 
rasmiy band boʻlgan, 712 mingta yangi 
daromad soligʻi toʻlovchi paydo boʻlgan.

Yigʻilishda bularga yangi turtki berish 
maqsadida qoʻshimcha choralar belgilandi. 
Xususan, endi tuman hokimi, bank rahbari 
va mahalla raisi bir boʻlib ishlash boʻyicha 
uch tomonlama shartnoma tuzadi. Joriy 
yil 1-dekabrgacha “Sayxunobod tajribasi” 
asosida xonadonlar uchun moliyaviy paket 
qilib beriladi. Bu orqali 495 ming aholining 
bandligi taʼminlanadi. Ikkinchi yarim yillikda 
“Oilaviy tadbirkorlik” dasturi qamrovi 1,5 
barobar oshirilib, 4 trillion soʻm ajratiladi.

“Uychi tajribasi”ga asosan, tuman 
hokimi va bank rahbarlari tadbirkorlar bilan 
uchrashib, ularning biznesini kengaytirishga 
koʻmaklashadi. Bunda hokim yer, elektr, 
suv, yoʻl va boshqa infratuzilma masalasini, 
bank esa mablagʻni hal qiladi. Bu orqali 
yil yakunigacha 670 ming aholi bandligini 
taʼminlash mumkinligi aytildi.

“Gʻijduvon tajribasi” asosida yil 
yakuniga qadar mingta mahallaning oʻzida 

koʻp qavatli sanoat binolari tashkil qilinadi. 
Ularga xonadonlardagi ishlab chiqarishlar 
koʻchiriladi. Ushbu binolarning yuqori 
qavatlarida ishlaydigan tadbirkorlarga 
soliq imtiyozlari beriladi. Bu 140 ming 
ish oʻrnini “soyadan” chiqarishga sharoit 
yaratadi.

“Zarbdor tajribasi” asosida tumanlarda 
sanoat, savdo, xizmat va zamonaviy 
agrotexnologiyalar sohasida drayver loyihalar 
qilinadi. Ularni amalga oshirishga bu yil 
qoʻshimcha 500 milliard soʻm ajratiladi. Bu 
orqali yana 150 ming ish oʻrni boʻladi.

Bosh vazirga mazkur toʻrtta tajribani 
qoʻllagan holda, yil yakunigacha 2 million 
416 ming aholi bandligini taʼminlash rejasini 
tumanlar kesimida tasdiqlash topshirildi.

Budjetga tushumlarni taʼminlash 
masalasi ham koʻrib chiqildi. Korxonalar 
va tadbirkorlarga koʻmak berib, daromadini 
oshirish orqali soliq tushumini koʻpaytirish 
muhimligi taʼkidlandi. Tadbirkorga ortiqcha 
toʻlov qildirgan masʼullar jazolanishi haqida 
qatʼiy ogohlantirildi.

Xususiylashtirish dasturining bajarilishi, 
yirik korxonalarda tannarxni pasaytirish 
ishlari sustligi koʻrsatib oʻtildi.

Endi tadbirkorlarga imtiyoz va subsidiyalar 
maqsadli koʻrsatkichi bilan bir yilga berilishi, 
natijasiga qarab muddati uzaytirilishi yoki 
bekor qilinishi aytildi.

Bu yil hududiy korxonalarda 164 trillion 
soʻmlik mahsulot ishlab chiqarilgan. Lekin 
Kogon shahri, Qorovulbozor, Zafarobod va 
Mirzaobod tumanlarida sanoat pasaygan. 
Mutasaddilarga yil yakunigacha kam quvvatda 
ishlayotgan 2 mingta korxonani rivojlantirish 
vazifasi qoʻyildi.

Faoliyatida tizimli kamchiliklarga yoʻl 
qoʻygan 28 ta tuman va shahar hokimiga 
nisbatan intizomiy jazo qoʻllandi. Qoraoʻzak, 
Taxiatosh, Uchquduq, Toshkent, Furqat, 
Gurlan, Mirzaobod, Yangiariq, Mingbuloq 
tumanlari, Gʻozgʻon shahri hokimlari 
lavozimidan ozod qilindi.

Yigʻilish kun tartibidagi navbatdagi 
masalalar transport, kommunikatsiyalar, 
qurilish va uy-joy kommunal xoʻjaligi sohalari 
boʻyicha boʻldi.

Avvalo, qurilishda tannarxni pasaytirish 
masalasi tahlil qilindi. Yer va qurilish 
materiallaridan tashqari loyihani kelishish, 
maxsus texnik shartlar olishdagi qiyinchiliklar 
koʻrsatib oʻtildi. Eng katta “xufiyona 
iqtisodiyot” ham qurilishda.

Shu bois, Qurilish vazirligiga sohada 
tadbirkorlik uchun toʻsiq boʻlayotgan barcha 
tartib-taomillarni yangilash vazifasi qoʻyildi.

Sifat va tartibni kuchaytirish maqsadida 
Qurilish va uy-joy kommunal xoʻjaligi sohasida 
nazorat qilish inspeksiyasi hukumat tarkibiga 
oʻtkazilib, vakolatlari kengaytiriladi. Ruxsatsiz 
yoki loyihadan chetga chiqib qilinayotgan 
qurilishlar boʻyicha jazo choralari kuchaytiriladi.

Yangi loyihalarda tadbirkorlar uchun 
elektr va gazdan texnik shartlar olish 
raqamlashtiriladi. Bunda tarmoqqa ulanish 
nuqtasini inson omilisiz avtomatlashgan 
tarzda tanlash tizimi joriy qilinadi.

Bu yilgi Investitsiya dasturida 1 ming 
896 ta loyihaga 20,5 trillion soʻm ajratilgan. 
Jumladan, 618 ta maktab, 176 ta bolalar 
bogʻchasi, 80 ta poliklinika va 67 ta shifoxona 
qurilib, jihozlanishi belgilangan.

2 ming 152 ta koʻp qavatli uy-joy 
barpo qilib, 100 mingdan ziyod xonadonni 
foydalanishga topshirish reja qilingan. 570 
ming gektarda suv taʼminotini yaxshilash, 
13 ming kilometr yoʻl va 195 ta koʻprikni 
foydalanishga topshirish koʻzda tutilgan.

Jamoat transportida elektron toʻlov tizimini 
toʻliq joriy qilish, barcha viloyat markazlarida 
yoʻlovchi tashishni brutto-shartnoma asosida 
moliyalashtirish masalalariga ham toʻxtalib oʻtildi.

Davlatimiz rahbari bu yoʻnalishlarga 
birma-bir toʻxtalib, kechikayotgan loyihalarni 
jadallashtirish boʻyicha topshiriqlar berdi. 
Bu ishlarning ijtimoiy ahamiyatini, ularni 
odamlar oʻz hayotida sezishi kerakligini 
taʼkidladi.

Yigʻilishda investitsiya, eksport va 
qishloq xoʻjaligidagi masalalar ham atroflicha 
muhokama qilindi.

Oʻtgan olti oyda iqtisodiyotga 15,5 
milliard dollar xorijiy, shundan 14 milliard 
dollar toʻgʻridan-toʻgʻri investitsiya kiritilgan. 
Prezidentimiz ularning natijadorligi tahliliga 
eʼtibor qaratdi.

Uch yilda kiritilgan har bir dollar investitsiya 
oʻrtacha uch dollar qiymat yaratgan. Yoki har 1 
ming dollar xorijiy investitsiya soliq tushumini 
oʻrtacha 600 dollarga oshirgan. Lekin ayrim 
tarmoqlar va hududlarda bu koʻrsatkich kam.

Mutasaddilarga kelgusi yilga reja qilingan 
loyihalarni shu nuqtayi nazardan birma-bir tahlil 
qilish topshirildi.

Avvalgi yillarda chetdan keltirilgan 183 
million dollarlik 593 ta uskunani tezroq 
oʻrnatib, ishga tushirish zarurligi aytildi. 
Toʻliq ishlamayotgan investitsiya loyihalarini 
“jonlantirish”, muammolarini hal etish chora-
tadbirlari belgilandi.

Joriy yilda sanoat zonalari infratuzilmasi 
uchun 1,5 trillion soʻm ajratilgan. Shuningdek, 
Taraqqiyot va tiklanish jamgʻarmasidan berilgan 
650 million dollar arzon resurs, banklarda 
xorijdan jalb qilingan 1 milliard dollar mablagʻ 
bor. Ushbu mablagʻlardan samarali foydalanib, 
loyihalarni jadallashtirish zarurligi qayd etildi.

Olti oyda mahalliylashtirish dasturi doirasida 
ishlab chiqarish 34 foizga oʻsgan. Shu oʻrinda yirik 
investitsiya loyihalarida mahalliy mahsulotlar 
ulushini koʻpaytirish vazifasi qoʻyildi.

Shu bois, viloyat hokimlari va tarmoq 
rahbarlariga hududlardagi 50 milliard dollarlik 
200 ta yirik loyihani tahlil qilib, tovar va 
xizmatlarni mahalliylashtirish boʻyicha 
dastur ishlab chiqish topshirildi. Hududiy 
korxonalarning kooperatsiya portalidagi 
ishtirokini jonlantirish muhimligi aytildi.

Eksport masalalari tahlil qilinar ekan, tarmoq 
va hududlar yil boshidan 8,7 milliard dollarlik 
mahsulotini chetga sotgani qayd etildi. Lekin 9 
ta tumanda eksport oʻtgan yilgi koʻrsatkichning 
yarmiga ham yetmagan.

Keyingi paytlarda koʻplab davlatlar ichki 
bozorini himoya qilish uchun tarif va notarif 

toʻsiqlarni belgilamoqda. Tegishli vazirlik va 
idoralarga ushbu toʻsiqlarni yumshatish boʻyicha 
kelishuvga erishish topshirildi.

Joriy yilning birinchi yarmida meva-sabzavot 
va oziq-ovqat mahsulotlari eksporti 910 million 
dollarni tashkil qildi. Bu sohada birinchi galda 
qayta ishlangan meva-sabzavot eksportini 
keskin koʻpaytirish kerakligi taʼkidlandi.

Hozirda saqlash, saralash va qayta ishlash 
quvvatlarini oshirish boʻyicha 382 ta loyiha 
boshlangan. Yil yakunigacha 10 ta agrologistika 
markazi, 230 ming tonnalik sovitkichli omborxona 
qurish rejalashtirilgan. Bular orqali meva-
sabzavotni saqlash sigʻimi 63 foizga yetkaziladi.

Davlatimiz rahbari bu sohada eksportni 
koʻpaytirish uchun yangi urugʻ navlarini 
oʻzimizda yaratish kerakligini taʼkidladi. 
Qishloq xoʻjaligi vazirligiga Xitoy va Turkiya 
tajribasi asosida urugʻchilik tizimini qayta 
koʻrib chiqib, ekinlar gen bankini kengaytirish 
boʻyicha topshiriq berildi.

75 ming gektar samarasiz bogʻlar hamda 
100 ming gektar past hosilli yerlar oʻrnida 
sanoatlashgan bogʻ va tokzorlar barpo qilish 
boʻyicha uch yillik dastur ishlab chiqiladi. 
Bunday bogʻlar uchun Qishloq xoʻjaligi 
jamgʻarmasi orqali imtiyozli kredit ajratiladi.

Yigʻilishda paxta-toʻqimachilik klasterlari-
ning moliyaviy barqarorligi bilan bogʻliq ma-
salalar ham koʻrildi. Ularga berilgan imtiyozli 
kredit muddati 2025-yil 1-aprelgacha uzaytirili-
shi, bu yil paxta xaridi uchun imtiyozli kredit 
klasterlarning ip-yigiruv korxonalariga berilishi 
belgilandi. Iqtisodiy samarasiz, moliyaviy maj-
buriyati yuqori klasterlarning maqomi qayta 
koʻrib chiqiladigan boʻldi.

Unumdorlikni oshirish uchun paxtachilik va 
meva-sabzavotchilikda mexanizatsiya darajasini 
50 foizga yetkazish vazifasi qoʻyildi. Buning 
uchun yil oxirigacha fermer va dehqonlar yana 
6,5 mingta texnika bilan taʼminlanadi.

Yigʻilishda Vazirlar Mahkamasi komplekslari 
rahbarlari, vazirlar va hokimlar hisobot berdi. 
Iqtisodiy oʻsish surʼatlarini taʼminlash boʻyicha 
yil yakunigacha moʻljallangan rejalar bayon 
etildi.

OʻzA

BIRINCHI YARIM YILLIKDAGI IQTISODIY NATIJALAR VA YIL YAKUNIGACHA 
MªLJALLANGAN USTUVOR VAZIFALAR MUHOKAMA QILINDI

QIRG‘IZISTON PREZIDENTI DAVLAT TASHRIFI 

BILAN O‘ZBEKISTONDA BO‘LADI

Prezident Shavkat Mirziyoyev raisligida 17-iyul kuni hududlar va tarmoqlarda iqtisodiy oʻsish surʼatlarini taʼminlash boʻyicha birinchi 
yarim yillik tahlili hamda yil yakuniga qadar ustuvor vazifalar muhokamasi yuzasidan videoselektor yigʻilishi oʻtkazildi.

Tashrif dasturiga muvofiq, oliy darajadagi 
muzokaralar boʻlib oʻtadi, ularda Oʻzbekiston 
bilan Qirgʻiziston oʻrtasidagi keng qamrovli 
strategik sheriklik munosabatlarini yanada 
mustahkamlash masalalari muhokama 
qilinadi.

Oʻzaro savdo hajmini oshirish, biznes 
va hududlar darajasida kooperatsiya 
aloqalarini kuchaytirish, iqtisodiyotning 
ustuvor tarmoqlarida qoʻshma loyihalarni 
ilgari surish, transport-tranzit sohasidagi 
imkoniyatlardan foydalanish, madaniy-
gumanitar almashinuvni faollashtirishga 
alohida eʼtibor qaratiladi.

Davlat rahbarlari xalqaro va mintaqaviy 
siyosatning dolzarb jihatlari yuzasidan ham 
fikr almashadilar, koʻp tomonlama tuzilmalar 
doirasidagi hamkorlik masalalarini muhokama 
qiladilar.

Bir qator qoʻshma loyihalarni ishga 
tushirish va ikki tomonlama hujjatlar 
toʻplamini imzolash koʻzda tutilgan.

Taʼkidlash joizki, ayni kunlarda 
Oʻzbekistonda biznes-forumi, rektorlar 
forumi, Qirgʻiziston madaniyati kunlari va 
boshqa qoʻshma tadbirlar oʻtkazilmoqda.

OʻzA

Oʻzbekiston Respublikasi Prezidenti Shavkat Mirziyoyevning taklifiga 
binoan Qirgʻiz Respublikasi Prezidenti Sadir Japarov 18-19-iyul kunlari 

davlat tashrifi bilan mamlakatimizda boʻladi.

TOSHKENT SHAHRIDA AMERIKA 

TEXNOLOGIYALAR UNIVERSITETINI 

TASHKIL ETISH CHORA-TADBIRLARI TO‘G‘RISIDA

Oʻzbekiston Respublikasi Prezidentining
Q A R O R I

Suhbat avvalida davlatimiz rahbari 
Masʼud Pezeshkiyonni boʻlib oʻtgan 
Prezident saylovidagi gʻalabasi bilan samimiy 
qutlab, masʼuliyatli davlat lavozimida katta 
muvaffaqiyatlar tiladi.

Oʻzbekiston — Eron munosabatlarini 
yanada rivojlantirish, savdo, investitsiya 
va transport sohalaridagi amaliy 
hamkorlikni kengaytirish masalalari 
muhokama qilindi.

Keyingi yillarda tovar ayirboshlash va yuk 
tashish hajmi, qoʻshma loyiha va  korxonalar, 

aviaqatnovlar soni ortib borayotgani 
mamnuniyat bilan qayd etildi.

Avval erishilgan oliy darajadagi 
kelishuvlarni amalga oshirish masalalariga 
alohida eʼtibor qaratildi. Energetika, kimyo 
sanoati, qishloq xoʻjaligi, oziq-ovqat va 
boshqa tarmoqlarda kooperatsiya loyihalarini 
ilgari surish muhimligi qayd etildi.

Mintaqaviy kun tartibidagi dolzarb 
masalalar ham koʻrib chiqildi.

OʻzA

O‘ZBEKISTON VA ERON YETAKCHILARI KO‘P QIRRALI 

HAMKORLIKNI YANADA MUSTAHKAMLASH BORASIDAGI 

INTILISHLARI QAT’IY EKANINI TASDIQLADILAR
Oʻzbekiston Respublikasi Prezidenti Shavkat Mirziyoyev 

17-iyul kuni Eron Islom Respublikasining yangi saylangan Prezidenti  
Masʼud Pezeshkiyon bilan telefon orqali muloqot qildi.

Oliy taʼlim sohasiga yetakchi xorijiy 
taʼlim muassasalarining ilgʻor tajribasini 
joriy etish ishlarini yanada kengaytirish, 
ular bilan hamkorlikni rivojlantirish, taʼlim 
sohasiga chet el investitsiyalarini jalb 
etish, shuningdek, mintaqaviy hamkorlikni 
mustahkamlash maqsadida:

1. Quyidagilar:
Oʻzbekiston Respublikasi  Pre zidenti   

huzuridagi Strategik islohotlar 

agentligi, Arizona davlat universiteti 
(AQSH) hamda “Cintana Education” 
kompaniyasi (AQSH) oʻrtasida 2023-
yil sentabr oyida Toshkent  shahrida 
Amerika texnologiya lar universitetini 
tashkil etish toʻgʻrisida ahdlashuv 
memorandumi imzolanganligi;

Qirgʻiziston bilan yaxshi qoʻshnichilik va strategik sheriklik tamoyillariga asoslangan 
konstruktiv, koʻp qirrali va oʻzaro manfaatli muloqot Oʻzbekiston tashqi siyosatining 

ustuvor yoʻnalishlaridan biri hisoblanadi.

Boshlanishi 1-betda

Qirgʻiziston Oʻzbekistonning ishonchli 
hamkori va eng yaqin qoʻshnisidir. Ikki 
xalqning tarixi va madaniyati bir-biri bilan 
uzviy bogʻliq, yaqin qardoshlik munosabatlari 
esa iliq doʻstlik va yaxshi qoʻshnichilik uchun 
mustahkam asos boʻlib xizmat qilmoqda.

Mustaqillikka erishgan dastlabki 
kunlardanoq Oʻzbekiston va Qirgʻiziston 
oʻrtasida diplomatik munosabatlar oʻrnatildi 
hamda ikki davlat poytaxtlarida elchixonalar 
ochildi. Bugun mamlakatlarimiz oʻrtasidagi 
hamkorlik misli koʻrilmagan darajaga 
koʻtarildi.

Qirgʻiziston bilan yaxshi qoʻshnichilik 
va strategik sheriklik tamoyillariga 
asoslangan konstruktiv, koʻp qirrali va 
oʻzaro manfaatli muloqot Oʻzbekiston tashqi 
siyosatining ustuvor yoʻnalishlaridan biri 
hisoblanadi. Hamkorlikning huquqiy asosi 
mustahkamlandi. Xususan, shartnomaviy-
huquqiy baza savdo-iqtisodiy, fan, turizm, 
transport, madaniyat va boshqa sohalarni 
qamrab olgan 180 dan ortiq bitim va 
shartnomadan iborat.

Ulardan eng muhimi — Abadiy doʻstlik 
toʻgʻrisidagi shartnoma, Strategik sheriklik, 
doʻstlik, yaxshi qoʻshnichilik va ishonchni 
mustahkamlash toʻgʻrisidagi deklaratsiya 
ikki tomonlama munosabatlarni yangi amaliy 
mazmun bilan toʻldirish uchun sharoit 
yaratmoqda.

Prezident Shavkat Mirziyoyevning 2017-
yil sentabr va 2023-yil yanvar oylarida 
qoʻshni respublikaga davlat tashriflari, 
Prezident Sadir Japarovning 2021-yil mart 
oyida mamlakatimizga davlat tashrifi yangi 
Oʻzbekiston bilan Qirgʻiziston oʻrtasidagi 
hamkorlikni rivojlantirishdagi muhim 
voqealar boʻldi. Shuningdek, ushbu tashriflar 

barcha darajadagi koʻp qirrali muloqotni 
rivojlantirishga kuchli turtki berdi.

Parlamentlararo hamkorlik sezilarli 
darajada faollashdi. 2017-yil sentabr oyida 
Oʻzbekiston Prezidentining Qirgʻizistonga 
tashrifi chogʻida Oliy Majlis va Joʻqorgʻu 
Kenesh oʻrtasida parlamentlararo hamkorlik 
toʻgʻrisida memorandum imzolangan edi. 
2020-yil iyun oyida hamkorlik boʻyicha 
parlamentlararo komissiya tuzilgan boʻlsa, 
2021-yil sentabr oyida Oʻzbekiston Oliy 
Majlisi Senati raisi Qirgʻizistonga tashrif 
buyurdi.

Parlament delegatsiyalarining oʻzaro 
tashriflari oshdi, shuningdek, ikki davlat 
parlamentariylari MDHga aʼzo davlatlar 
Parlamentlararo Assambleyasi, Markaziy 
Osiyo davlatlari yetakchi ayollari muloqoti 
va boshqa platformalarda oʻzaro hamkorlik 
qilmoqda.

Ikki mamlakat tashqi siyosat idoralari 
darajasida samarali hamkorlik yoʻlga 
qoʻyilgan. Tashqi siyosat idoralari 
rahbarlarining, jumladan, telefon orqali 
muloqotlari va xalqaro maydonlarda doimiy 
uchrashuvlari oʻtkazilmoqda.

Shuningdek, ikki mamlakatning 
tahliliy markazlari oʻrtasida Oʻzbekiston 
— Qirgʻiziston munosabatlarini yanada 
kengaytirish va chuqurlashtirish boʻyicha 
aniq qoʻshma taklif va tashabbuslar ishlab 

Oʻzbekiston — Qirgʻiziston: 

chiqishga qaratilgan ilmiy tadqiqot aloqalari 
yoʻlga qoʻyildi.

Mamlakatlarimiz oʻrtasidagi savdo-
iqtisodiy hamkorlik ikki tomonlama 
munosabatlarning muhim yoʻnalishi 
hisoblanadi va ushbu yoʻnalishda 
yuqori natijalarga erishildi. Oʻzaro tovar 
ayirboshlash hajmi soʻnggi yillarda qariyb 
toʻrt barobar oshdi. 2024-yilning yanvar-may 
oylarida mamlakatlarimiz oʻrtasidagi tovar 
ayirboshlash hajmi 294,3 million AQSH 
dollariga yetdi.

Bugungi kunda Oʻzbekistonda Qirgʻiziston 
kapitali ishtirokidagi 273 korxona 
muvaffaqiyatli faoliyat koʻrsatmoqda. 
Qirgʻizistonda esa mamlakatimiz rezidentlari 
ishtirokida 70 ta korxona tashkil etilgan.

1996-yildan buyon faoliyat yuritayotgan 
hukumatlararo komissiya va 2021-yilda 
tashkil etilgan ishbilarmonlar kengashi 
ikki tomonlama savdo-iqtisodiy va 
investitsiyaviy hamkorlikni kengaytirish 
hamda mustahkamlashga salmoqli hissa 
qoʻshmoqda.

Ikki davlat uchun yana bir strategik 
yoʻnalish transport kommunikatsiyalarini 
rivojlantirishdir. Shu bois, tomonlar 
Markaziy Osiyoning transport tizimini 
mustahkamlash va rivojlantirish 
boʻyicha birgalikda saʼy-harakatlarni 
muvof iq lash t i r i sh  orqa l i  y i r ik 
transchegaraviy loyihalarni amalga 
oshirmoqda. Xitoy — Qirgʻiziston — 
Oʻzbekiston qoʻshma temir yoʻlini qurish 
loyihasi shular jumlasidandir.

Qirgʻiziston va Oʻzbekiston oʻrtasidagi 
davlat chegaralarini delimitatsiya va 
demarkatsiya qilish masalalari boʻyicha ham 
muhim qarorlarga erishildi. 

Prezident Shavkat Mirziyoyev 2023-yil 
yanvar oyida Qirgʻizistonga davlat tashrifini 
yakunlar ekan, Oʻzbekiston — Qirgʻiziston 
davlat chegarasining ayrim uchastkalari 
toʻgʻrisida bitim imzolangani ikki tomonlama 
munosabatlarda chinakam tarixiy voqea 
boʻlganini alohida taʼkidladi. 

“Chegarani delimitatsiya qilish 
masalalari toʻliq tartibga solingani ikki 
tomonlama hamkorlik va hududlararo 
almashinuvlar rivojida muhim oʻrin tutadi, 
mintaqamizda barqarorlik va xavfsizlikning 
mustahkamlanishiga xizmat qiladi”, dedi 
Oʻzbekiston Prezidenti.

Oʻzbekiston va Qirgʻiziston oʻrtasidagi 
uzoq yillardan buyon oʻzaro munosabatlardagi 
murakkab masalalardan biri suv resurslarini 
boshqarish boʻlib kelgan. Ikki davlatning 
siyosiy irodasi tufayli bu borada ham 

muhim kelishuvlarga, xususan, Kampirobod 
(Andijon) suv ombori suv resurslarini 
birgalikda boshqarish boʻyicha kelishuvga 
erishildi. 2022-yilda qoʻshma suv komissiyasi 
tuzilib, uning toʻrtta yigʻilishi boʻlib oʻtdi. 
Ularning oxirgisi 2024-yilning aprel oyida 
Andijon shahrida oʻtkazilgan. Komissiya 
faoliyati koʻp yillik munozarali masalalarni 
hal etish va suv resurslaridan oqilona 
foydalanishni taʼminlashga qaratilgan. 
Bu mamlakatlar oʻrtasidagi ishonchni 
mustahkamlash va mintaqaning barqaror 
rivojlanishi uchun sharoit yaratishga xizmat 
qilmoqda.

Yana bir muhim jihat mamlakatlarimiz 
oʻrtasidagi madaniy aloqalarning yuqori 
darajasidir. Oʻzbekistonda 300 mingdan 
ortiq qirgʻiz istiqomat qilsa, Qirgʻizistondagi 
oʻzbeklar jamoasi 1 millionga yaqin. Har 
ikki davlatda ona tillarida taʼlim beradigan 
madaniyat markazlari va maktablar faol 
ishlamoqda.

2017- va 2018-yillarda Qirgʻizistonda 
va Oʻzbekistonda ikki davlat madaniyati 
kunlari oʻtkazildi. 2022-yilda Oʻzbekistonda 
qirgʻiz madaniyat markazlarining 30 yilligi 
nishonlandi, 2023-yil aprel oyida Bobur 
nomidagi Oʻsh davlat oʻzbek akademik 
musiqa drama teatrida Oʻzbekiston hukumati 
koʻmagida amalga oshirilgan rekonstruksiya 
ishlari yakunlandi.

Tomonlar fan va taʼlim sohasidagi 
hamkorlikni kengaytirishdan manfaatdor. 
Oʻzbekiston va Qirgʻiziston hukumatlari 
oʻrtasida oliy taʼlim sohasida hamkorlik 
toʻgʻrisida besh yillik shartnoma imzolandi. 
Mazkur hujjat doirasida pedagog kadrlar 
tayyorlash va malakasini oshirish sohasida 
hamkorlik rivojlantirilib, talabalar va 
oʻqituvchilarning oʻzaro almashinuvi yoʻlga 
qoʻyilgan.

Qirgʻ iz is ton va Oʻzbekis tonning 
chegaradosh viloyatlaridagi oliy taʼlim 
muassasalari oʻrtasidagi hamkorlik samarali 
rivojlanmoqda. Oʻquv dasturlari doirasida 
talabalar almashinuvi amalga oshirilyapti, 
Qirgʻizistonning Oʻsh va Jalolobod viloyatlari 
hamda Oʻzbekistonning Andijon, Fargʻona va 
Namangan viloyatlari oliy taʼlim muassasalari 
oʻrtasida qator hamkorlik memorandumlari 
tuzilgan.

Ilmiy-texnikaviy hamkorlikni rivojlantirish 
toʻgʻrisidagi bitimni amalga oshirish 
doirasida Oʻzbekiston Fanlar akademiyasi 
va Qirgʻiziston Milliy fanlar akademiyasi 
oʻrtasida samarali aloqalar oʻrnatildi. Ikki 
mamlakat ilm-fan namoyandalarining 
tashriflari almashilmoqda. Tomonlar 
Oʻzbekiston va Qirgʻizistonda oʻtkaziladigan 
ilmiy-amaliy anjumanlarda muntazam 
ishtirok etyapti. Bugungi kunda taʼlim va fan 
sohalaridagi hamkorlikni yanada rivojlantirish 
uchun hali foydalanilmagan katta imkoniyatlar 
mavjud.

Muntazam havo qatnovining tiklangani, 
Oʻzbekiston va Qirgʻiziston oʻrtasidagi 
davlat chegarasini kesib oʻtish tartib-
taomillarining soddalashtirilgani oʻzaro 
sayyohlar oqimi oshishiga xizmat qilyapti. 
Oʻzbekistonga kelayotgan qirgʻizistonlik 
sayyohlar soni yil sayin ortib bormoqda 
va bu ham mamlakatlarimiz xalqlari 
oʻrtasidagi madaniy aloqalar va 
qardoshlik rishtalari mustahkamligidan 
dalolat beradi.

Hech shubhasiz, oliy darajadagi kons-
truktiv muloqot, faol iqtisodiy hamkorlik 
va madaniy almashinuvlar Oʻzbekiston va 
Qirgʻiziston oʻrtasidagi sheriklikni yanada 

mustahkamlaydi. Shuningdek, oʻzaro hurmat 
va hamkorlikka intilish har ikki davlatning 
barqaror rivojlanishi va farovonligi uchun 
qulay shart-sharoit yaratadi. Shu nuqtayi 
nazardan, Qirgʻiziston Prezidenti Sadir 
Japarovning Oʻzbekistonga boʻlajak davlat 
tashrifi erishilgan hamkorlik darajasini 
mustahkamlash va oʻzaro manfaatli 
sheriklikni yanada jadallashtirishga turtki 
beradigan muhim qadam boʻladi.

“Dunyo” AA

Istiqbolli hamkorlik

STRATEGIK SHERIKLIKNING 
YANGI UFQLARI OCHILADI

Inson kim va qanday sharoitda 
boʻlmasin, doim hamroh, 
hamfikrga ehtiyoj sezadi. Bu, 
ayniqsa, muhim qarorlar qabul 
qilishda yaqqol koʻzga tashlanadi. 
Masalan, Qorajon Alpomishni 
chohdan chiqara olmagach, qanday 
yoʻl tutishni bilmay oʻylanadi. 
Hech bir maslahatgoʻyi yoʻq 
Qorajon telpagini oldiga qoʻyib, 
“Qolamizmi, ketamizmi, maslahat 
ber, telpagim?” deydi. Vaholanki, 
oʻsha vaziyatda ketishdan boshqa 
chorasi yoʻq edi.

Oʻzbekiston Respublikasi 
           Prezidenti               SH. MIRZIYOYEV
Toshkent shahri, 
2024-yil 17-iyul

Tadbirda ikki mamlakat vazirlik, 
idoralari, tarmoq birlashmalari, viloyat 
hokimliklari rahbarlari hamda 350 dan 
ziyod ishbilarmon doira vakili ishtirok etdi.

Oʻzbekiston Respublikasi Bosh vaziri 
oʻrinbosari Jamshid Xoʻjayev ikki davlat 
rahbarlarining samimiy munosabati tufayli 

koʻp qirrali hamkorlik izchil rivojlanib 
borayotganini taʼkidladi.

Oʻzaro tovar ayirboshlash hajmida oʻsish 
kuzatilgani qayd etildi — oʻtgan yil yakuniga 
koʻra, mazkur koʻrsatkich 1 milliard dollarga 
yetdi. Tovar aylanmasi yanada oshishini 
taʼminlash uchun tayyor toʻqimachilik, 
oziq-ovqat, yelim, poyabzal, oʻgʻit, qurilish, 
maishiy texnika va farmatsevtika mahsulotlari, 
axborot texnologiyalari xizmati, qoramol va 
mayda chorva mollari, koʻmir, oziq-ovqat 
va boshqa talabgir tovarlar yetkazib berishni 
oʻzaro koʻpaytirish choralarini koʻrish 
muhimligi maʼqullandi.

Muloqot chogʻida keyingi yillarda 
investitsiya va sanoat kooperatsiyasi 
sohasidagi hamkorlik faollashgani alohida 
qayd etildi. Bugungi kunda yurtimizda 

TOSHKENT SHAHRIDA AMERIKA 
TEXNOLOGIYALAR UNIVERSITETINI 

TASHKIL ETISH CHORA-TADBIRLARI TO‘G‘RISIDA

O‘ZBEKISTON – QIRG‘IZISTON BIZNES-FORUMI

Oʻzbekiston Respublikasi Prezidentining
Q A R O R I 

Mamlakatlarimiz oʻrtasidagi savdo-iqtisodiy hamkorlik 
ikki tomonlama munosabatlarning muhim yoʻnalishi 
hisoblanadi va ushbu yoʻnalishda yuqori natijalarga 
erishildi. Oʻzaro tovar ayirboshlash hajmi soʻnggi yillarda 
qariyb toʻrt barobar oshdi. 2024-yilning yanvar-may 
oylarida mamlakatlarimiz oʻrtasidagi tovar ayirboshlash 
hajmi 294,3 million AQSH dollariga yetdi.

“

Prezident Shavkat Mirziyoyevning 2017-yil 
sentabr va 2023-yil yanvar oylarida qoʻshni 
respublikaga davlat tashriflari, Prezident Sadir 
Japarovning 2021-yil mart oyida mamlakatimizga 
davlat tashrifi yangi Oʻzbekiston bilan Qirgʻiziston 
oʻrtasidagi hamkorlikni rivojlantirishdagi muhim 
voqealar boʻldi. Shuningdek, ushbu tashriflar barcha 
darajadagi koʻp qirrali muloqotni rivojlantirishga 
kuchli turtki berdi.

“

Toshkent shahrida Oʻzbekiston — Qirgʻiziston biznes-forumi boʻlib oʻtdi.
ushbu qardosh davlat kapitali ishtirokida 
280 ga yaqin korxona faoliyat yuritmoqda. 
Qoʻshma tashabbuslarni amalga oshirishda 
muhim oʻrin egallagan Oʻzbekiston — 
Qirgʻiziston Taraqqiyot jamgʻarmasi 
koʻmagida 186 million dollarlik 33 ta 
investitsiya loyihasi amalga oshirilmoqda.

Respubl ikamizda tadbirkorlarga 
koʻplab qulayliklar yaratilgani, jumladan, 
qonunchilik liberallashtirilgani, soliq va 
bojxona sohalarida imtiyoz, preferensiyalar 
joriy qilingani, turli hududlarda 25 ta erkin 
iqtisodiy zona tashkil etilgani eʼtirof etildi.

Forum davomida, shuningdek, oʻrta va 
kichik biznesni rivojlantiruvchi omillar — 
hududlararo hamkorlikni chuqurlashtirish, 
chegara hududlarida maishiy texnika, 
dori-darmon, mebel, qurilish materiallari, 
poyabzal, charm mahsulotlari ishlab 
chiqaradigan qoʻshma korxonalar tashkil 
qilish borasida fikr almashildi.

Shu nuqtayi nazardan, hududlar 
delegatsiyalari oʻzaro tashriflari amaliyotini 
yoʻlga qoʻyish, forum, koʻrgazma, davra 
suhbatlari va B2B formatidagi  uchrashuvlar, 

shuningdek, madaniy-gumanitar tadbirlar 
oʻtkazish taklifi maʼqullandi.

Qirgʻiziston tomoni tovar ayirboshlash 
va sarmoyaviy hamkorlikdagi barqaror 
oʻsish surʼatini yuqori baholadi. Bu 
jarayonda transport-logistika, energetika 
sohasidagi yangi loyihalarni hayotga tatbiq 
qilish, savdo vakolatxonalari faoliyatini 
kuchaytirish muhimligini taʼkidladi.

Muzokaralar davomida tadbirkorlar 
koʻplab yangi sheriklar bilan foydali aloqa 
oʻrnatib, amalga oshirilajak loyihalarning 
oʻziga xos jihatlarini muhokama qilib oldilar.

Anjuman yakunida oziq-ovqat 
mahsulotlari, qurilish materiallari ishlab 
chiqarish, logistika markazi tashkil etish, 
chiqindini qayta ishlash, birgalikda geologiya-
qidiruv ishlarini olib borish va koʻmir yetkazib 
berish, axborot texnologiyalari, elektrotexnika 
va qishloq xoʻjaligi mahsulotlari yetishtirish 
boʻyicha 20 ta bitim, memorandum va savdo 
shartnomalari imzolandi.

B.XUDOYBERDIYEV,
OʻzA muxbiri

Prezident Shavkat Mirziyoyevning taklifiga binoan 
Qirgʻiziston Prezidenti Sadir Japarov 18-19-iyul kunlari davlat tashrifi 

bilan Oʻzbekistonda boʻladi.

Toshkent shahridagi Amerika 
texnologiyalar universitetining taʼlim 
jarayonini tashkil etishda Amerika Qoʻshma 
Shtatlari tomonidan “Cintana Education” 
kompaniyasi hamkor etib belgilanganligi 
maʼlumot uchun qabul qilinsin.

2. Oliy taʼlim, fan va innovatsiyalar 
vazirligi hamda “Cintana Education” 
kompaniyasining (AQSH) Toshkent 
shahrida Amerika texnologiyalar 
universitetini (keyingi oʻrinlarda — 
Universitet) tashkil etish toʻgʻrisidagi 
taklifiga rozilik berilsin.

3. Quyidagilar Universitetning asosiy 
faoliyat yoʻnalishlari etib belgilansin:

muhandislik, sogʻliqni saqlash, 
axborot texnologiyalari, arxitektura va 
dizayn, iqtisodiyot va moliya, xalqaro 
munosabatlar sohalari uchun oliy 

maʼlumotli kadrlarni xalqaro standartlar 
darajasida tayyorlash;

oʻquv-tarbiya jarayonini ilgʻor 
pedagogik va zamonaviy axborot 
texnologiyalarini qoʻllagan holda jahonning 
yetakchi universitetlarida joriy etilgan 
taʼlim texnologiyalari va usullari asosida 
tashkil etish;

talabalarning intellektual qobiliyatini 
r ivoj lant i r ish,  bi l imini  amaliy 

tajribalar orqali mustahkamlashga, 
oʻquv materiallarini samarali va puxta 
oʻzlashtirishga xizmat qiladigan har 
tomonlama qulay taʼlim muhitini 
shakllantirish;

taʼlim va ilmiy-tadqiqot yoʻnalishlarida 
yetakchi xorijiy oliy taʼlim va ilmiy-
tadqiqot tashkilotlari bilan hamkorlikni 
mustahkamlash, talabalarning akademik 
mobilligini yoʻlga qoʻyish;

ilmiy-pedagogik salohiyatni oshirib 
borish, jumladan, professor-oʻqituvchilar 
stajirovkasi va malaka oshirishini nufuzli 
xorijiy oliy taʼlim tashkilotlari va ilmiy-
tadqiqot markazlarida tashkil etish;

taʼlim-tarbiya jarayonini talabalarda 
yuksak maʼnaviy va axloqiy fazilatlarni 
rivojlantirish, Vatanga muhabbat va 
sadoqat, xalq manfaatlari uchun xizmat 
qilish tuygʻusi bilan yashaydigan barkamol 
avlod sifatida tarbiyalashga qaratgan holda 
tashkil etish.

4. Belgilab qoʻyilsinki:
Universitet nodavlat oliy taʼlim 

tashkiloti hisoblanadi hamda oʻz faoliyatini 
2024/2025 oʻquv yilidan boshlab 

Oʻzbekiston Respublikasining taʼlim 
sohasidagi qonunchilik hujjatlari talablari 
asosida amalga oshiradi;

Universitetda talabalarni oʻqitish toʻlov-
kontrakt asosida amalga oshiriladi hamda 
qabul parametrlari va talabalarni oʻqitish 
uchun toʻlov-kontrakt summasi Universitet 
tomonidan belgilanadi;

Universitetga abituriyentlar qabuli 
va bitiruvchilar attestatsiyasi Universitet 
tomonidan belgilangan talab va tartibga 
muvofiq amalga oshiriladi;

Universitet toʻliq akademik, moliyaviy 
va tashkiliy mustaqil oliy taʼlim tashkiloti 
hisoblanadi;

Universitet bitiruvchilariga Arizona 
davlat universitetining yoki Amerika 
Qoʻshma Shtatlarida tan olinadigan hamkor 
xorijiy oliy taʼlim tashkilotining diplomi 
beriladi. Bunda, bitiruvchilarga berilgan 
diplom Oʻzbekiston Respublikasida tan 
olinadi;

Universitetda qoʻshma taʼlim 
dasturlarining xorijiy universitetda oʻqish 
qismini bakalavriatda “3+1”, magis-
traturada “1+1” va boshqa shaklda, 
jumladan, masofaviy tarzda amalga oshirish 
imkoniyati yaratiladi;

Universitet faoliyati taʼsischilar 
mablagʻlari, toʻlov-kontrakt asosida 
talabalarni oʻqitishdan tushgan mablagʻlar, 
homiylik xayriyalari, grantlar va 
qonunchilikda taqiqlanmagan boshqa 
manbalar hisobidan moliyalashtiriladi.

5. “Cintana Education” kompaniyasi 
(AQSH) quyidagilarni taʼminlash 
majburiyatini oʻz zimmasiga olishi 
maʼlumot uchun qabul qilinsin:

Universitetni tashkil etish va uning 
faoliyatini yoʻlga qoʻyish uchun 
2024-2030-yillarda 30 million AQSH 
dollari, 2030-2035-yillarda 20 million 
AQSH dollari miqdorida investitsiya 
kiritish hamda investitsiyalarning kamida 
50 foizini Universitet moddiy-texnika 
bazasini shakllantirishga sarflash;

Universitetga Arizona davlat 
universitetini hamkor sifatida jalb etish 

hamda Universitetda taʼlim jarayonini 
hamkor universitetning andozasi, oʻquv-
metodik va texnologik qoʻllab-quvvatlashi 
asosida tashkil etish;

Universitetning kutubxona fondini 
shakllantirish, uni zamonaviy oʻquv, 
oʻquv-metodik va ilmiy-texnik adabiyotlar 
bilan toʻldirish hamda talabalar uchun 
Arizona davlat universitetining kutubxona 
fondidan foydalanish imkoniyatini yaratish;

Universitetda Arizona davlat universiteti 
va nufuzli reyting tashkilotlarining yuqori 
200 talik roʻyxatiga kirgan xorijiy oliy 
taʼlim tashkilotlarining taʼlim dasturlari 
asosida kadrlar tay yorlash hamda xorijiy 
oliy taʼlim tashkilotlarining diplomini 
berishni nazarda tutuvchi qoʻshma 
taʼlim dasturlarini joriy etish.

6. Toshkent shahri, Beshyogʻoch 
koʻchasi, 1-uy manzilida joylashgan 
bino-inshootlar unga biriktirilgan hudud 
bilan birgalikda “Cintana Education” 
kompaniyasiga (AQSH) Universitetni 
tashkil etish uchun 49 yil muddatga ijaraga 
berilsin.

7. Toshkent shahridagi Amerika 
texnologiyalar universiteti faoliyatini 
yoʻlga qoʻyish va muvofiqlashtirish 
boʻyicha boshqaruv kengashi (keyingi 
oʻrinlarda — Boshqaruv kengashi) tashkil 
etilsin va uning tarkibi ilovaga muvofiq 
tasdiqlansin.

Boshqaruv kengashiga quyidagi 
vakolatlar berilsin:

Universitetni rivojlantirish dasturi, 
maqsadli koʻrsatkichlari loyihasini koʻrib 
chiqish va kelishish;

Universitet oldiga qoʻyilgan vazifalar 

ijrosi ,  maqsadli  koʻrsatkichlarga 

erishish holatini nazorat qilib borish va 

yillik hisobotlarni qabul qilish;
taʼsischilarning investitsiyaviy va 

boshqa majburiyatlari bajarilishi 
yuzasidan monitoring olib borish;

Universitet rektori va prorektorlari 
lavozimiga tavsiya etilayotgan 

nomzodlarni koʻrib chiqish va xulosa 
berish;

Universitetning oʻz taʼlim dasturlari 
asosida kadrlar tayyorlashga ruxsat 
berish yuzasidan qaror qabul qilish.

8. Boshqaruv kengashi (O.Abdurax-
manov):

ikki hafta muddatda Universitetning 
Toshkent shahri, Beshyogʻoch koʻchasi, 
1-uy manzili boʻyicha joylashtirilishini;

2024-yil 1-avgustga qadar Universitet 
tomonidan xorijdan jalb qilinadigan 
professor-oʻqituvchilarni joylashtirish 
uchun ijara turar joylari tayyorlanishini;

2025-yil 1-sentabrga qadar Universitet 
kampusini qurish uchun Toshkent shahri 
hududidan zarur yer maydonining 
belgilangan tartibda ajratilishini 
taʼminlasin.

9. Tashqi ishlar vazirligi Oliy taʼlim, 
fan va innovatsiyalar vazirligining viza 

talabnomalariga binoan Universitetga jalb 
qilinadigan xorijiy professor-oʻqituvchilar 
va maʼmuriy xodimlar hamda ularning 
oila aʼzolari uchun kirish vizalari konsullik 
yigʻimlar va haqiqiy xarajatlarning oʻrnini 
qoplash hisobidan yigʻimlar undirmasdan 
belgilangan tartibda rasmiylashtirilishini 
taʼminlasin.

10. Kambagʻallikni qisqartirish 
va bandlik vazirligi Oliy taʼlim, 
fan va innovatsiyalar vazirligining 

buyurtmanomalariga koʻra Universitetni 
tashkil etish va uning faoliyat yuritishida 
ishtirok etadigan xorijiy fuqarolarga 
Oʻzbekiston Respublikasi hududida 
mehnat faoliyatini amalga oshirish 
huquqini beruvchi tasdiqnomalar 
berilishini (muddati uzaytirilishini) 
taʼminlasin.

11. Mazkur qarorning ijrosini samarali 
tashkil qilishga masʼul va shaxsiy javobgar 
etib oliy taʼlim, fan va innovatsiyalar vaziri 
K.A.Sharipov belgilansin.

Qaror ijrosini nazorat qilish 
Oʻzbekiston Respublikasi Bosh vaziri 
A.N.Aripov va Oʻzbekiston Respublikasi 
Prezidenti Administratsiyasi Ijtimoiy 
rivojlanish departamenti rahbari 
O.K.Abduraxmanov zimmasiga 
yuklansin.



Navqiron avlod qalbi maʼrifatga oshno boʻlsa, oʻzi olgʻa intilib, 
kasb-hunar oʻrganadi. Ilm yoʻlidagi mashaqqatlardan choʻchimay, yangiliklarga 

oshiqadi. Gap shundaki, aholisining yarmidan koʻpi yoshlar boʻlgan mamlakat uchun 
tarbiya birinchi oʻrinda boʻlishi shart.

Uyg‘oq fikr

Odam qabul qilayotgan qarori toʻgʻri ekanini 
bilsa ham kimdir qoʻllab-quvvatlashini, dalda 
berishini istaydi. Xuddi shuningdek, har bir 
jamiyatda shunday maslahatchilar boʻladi. 
Ularni biz oqsoqollar, ziyolilar deb ataymiz. 
Bugun ularga har doimgidan ham ehtiyoj katta. 
Sababi, ular jamiyat mayogʻi, yoshlarga yoʻl 
koʻrsatuvchi.

Prezidentimizning Fargʻona viloyatiga 
tashrifi chogʻida Qoʻqon va Margʻilonda 
nuroniylar, imom-xatiblar, mahalla faollaridan 
iborat Oqsoqollar kengashi hamda ota-onalar 
guruhlarini tuzish taklifi ayni muddao boʻldi. 
Mazkur kengash va guruhlar mamlakat 
taraqqiyotida muhim oʻrin tutadi. Chunki 
ularning hayotiy tajribasi yoshlar taʼlim-
tarbiyasida ulkan ahamiyat kasb etadi.

Bugun navqiron avlod kamoli uchun juda 
koʻplab xayrli ishlar bajarilmoqda. Buning 
samarasi esa allaqachon koʻzga tashlana 
boshladi. Maʼlumotlarga koʻra, yoshlarning 
ijtimoiy masalalarga doir murojaati kamaygan. 

Asosan, ilm-fan, taʼlim boʻyicha murojaatlar 
koʻpaygan. Bu, albatta, islohotlar samarasi.

Yangi tizim tufayli ijtimoiy-iqtisodiy 
muammolar mahallaning oʻzida hal boʻl yapti. 
Ayni paytda mazkur yoʻnalishdagi yangilanishlar 
davom etmoqda.

Davlatimiz rahbari raisligida shu yil 28-iyun 
kuni yoshlar siyosati sohasidagi ishlar sarhisobi, 
yangi vazifa va takliflar muhokamasiga 
bagʻishlab oʻtkazilgan videoselektor yigʻilishida 
yana qator tashabbuslar oʻrtaga tashlandi. 

Jumladan, yoshlarni katta daromad keltiradigan 
kasblarga oʻrgatish, yuqori qoʻshilgan qiymat 
yaratadigan loyihalarni koʻpaytirish boʻyicha 
oʻzgarishlar boʻladi. Buning uchun har yili 100 
million dollar ajratiladi.

Investitsiyalar, sanoat va savdo vazirligi 
huzuridagi Yoshlar tadbirkorligi jamgʻarmasi 
Yoshlar ishlari agentligiga oʻtkaziladi. 
Jamgʻarma yoshlarning eng yaxshi 500 ta 
loyihasini tanlab oladi. Ularga “biznes paket” 
qilib beradi. Loyiha tayyor biznesga aylanib, 
daromad keltirguncha koʻmak beriladi. Shu 
tariqa yosh tadbirkorlar oʻz bozorini topadi.

Bu yigʻilishda oldinga qoʻyilgan 
maqsadlardan bir qismi, xolos. Bundan tashqari, 
yoshlar hayotini toʻla qamrab oladigan koʻplab 
loyihalar, istiqbolli tashabbuslar ilgari surildi. 
Ularning hammasi navqiron avlodning ijtimoiy-
iqtisodiy ahvolini oʻnglashga qaratilgan.

Mazkur yoʻnalishda natijadorlik yaxshi. 
Endi oʻsha ilm, moddiy taʼminot toʻlaligicha 
xalq, vatan manfaati uchun xizmat qilishi kerak. 
Buning uchun yoshlar, umuman, jamiyatga 

maʼnaviy yetuklik zarur.
Jadid bobolarimiz nega jonini xatarga qoʻyib, 

bor mol-dunyosini jamiyatni uygʻoqlikka 
chaqirishga, yoshlarga ilm oʻrgatishga sarfladi? 
Chunki ular maʼrifatparvar,  dunyoqarashi keng 
shaxslar edi.

Mamlakatimizda jadidlar kabi ziyoli qatlamni 
tarbiyalashga jiddiy eʼtibor berilar ekan, birinchi 
navbatda, ularning maʼnaviy olamini boyitish 
kerak. Buning uchun global dunyo talablariga 
javob beradigan oqsoqollar zarur.

Zamonaviy Shiroqlarga 
ehtiyoj bor

XXI asrning ijtimoiy-siyosiy qiyofasiga 
ortiqcha taʼrif berish shart emas. Holat shundayki, 
inson ongi va qalbini zabt etish osonlashdi. Ha, 
uydan chiqmay dunyoning istalgan joyidagi 
yoshlarni yot gʻoyalar ortidan ergashtirish 
mumkin. Oʻzgalar hiylasiga uchgan kishining 
koʻziga hech narsa koʻrinmaydi. Uning uchun 
ota-ona, vatan, xalq manfaati degan tushunchalar 
begonalashadi. Buni ulugʻ adib Chingiz Aytmatov 
“Asrga tatigulik kun” romanida manqurt oʻgʻil 
obrazi bilan toʻla ochib bergan.

Bugungi asrimizga kelib, insonni manqurtga 
aylantirish uchun boshiga tuya terisidan 
telpak kiydirib, sahroga uloqtirish shart emas. 
Ijtimoiy tarmoqlar orqali yoshlarga yoqadigan, 
qiziqtiradigan axborotlar bilan toʻyintirish, yot 
madaniyatlarni targʻib etish kifoya.

Yoshlar oltin fond, deb bejiz aytilmadi. Ular 
ilmiy salohiyatini toʻlaligicha xalq farovonligi 
uchun safarbar qilib, mamlakatni taraqqiy 
ettiradi. Yorugʻ kelajakni taʼminlaydi. Buning 
uchun ularning qalbi va ongiga ona yurtga 

muhabbat va sadoqat chuqur singdirilgan 
boʻlishi kerak. Bu tarbiyadagi eng murakkab va 

sharafli vazifa.
Shu sharafli ishni uddalay olgan shaxslarni 

Shiroqqa oʻxshatish mumkin. Afsonaviy 
qahramon vatan kelajagi uchun jonini fido etdi. 
Bu — uning jasorati. Shunday yoʻl tutdiki, 
yolgʻiz oʻzi butun boshli dushman qoʻshinini 
yoʻq qila oldi. Mazkur jihat choʻponning naqadar 
oqil, uzoqni koʻra bilganidan dalolat.

Davlatimiz rahbari aytgan oqsoqollar 

kengashi aʼzolari Shiroq kabi oqillik bilan, 
kerak boʻlsa, undan ham aʼlo darajada ish tutishi 

qoʻyilgan, mablagʻi, rejasi aniq boʻlgan ishlar 
uchun ham Prezident koʻrsatmasini kutish 
shartmi?!

Shu oʻrinda Alisher Navoiy esga keladi. 
Hazrat oʻz davrining eng zamonaviy, oqil ziyolisi 

boʻlgan. Husayn Boyqaro nega u zotning soʻziga 
quloq solar, maslahatiga amal qilardi? Faqat 
bolalikdagi doʻsti boʻlgani uchunmi? Fikrimcha, 
unday emas. Navoiy soʻz zargari boʻlish bilan 
birga keng dunyoqarashga ega, maʼrifatparvar 
shaxs edi. Soʻz va amal birligi, masalani yetkaza 
olish qobiliyati, qisqasi, chin oqsoqolligi sabab 

Boyqaro doʻstiga quloq tutardi. Umid qilamizki, 
oqsoqollar kengashi Navoiydek zotlardan 
namuna olib ish tutadi. Joylardagi masʼullarga 
yoshlarning muammolarini yetkazib, 
jamiyatdagi kamchiliklarni oʻz vaqtida bartaraf 
etishga hissa qoʻshadi.

Shunday ziyolilar oʻzini chetga tortmay 
oʻrtaga chiqsa, albatta, jamiyatda ijobiy 
oʻzgarishlar jadallashadi. Masalan, yaqin 
tariximizda Abdulla Oripov, Erkin Vohidovday 
shaxslar yashab oʻtdi. Yosh ijodkorlar biror 
ishga qoʻl urishdan avval Abdulla Oripov nima 
der ekan, Erkin Vohidov qanday baho berar 
ekan, degan savolga javob izlagan. Shu orqali 
masʼuliyatni his etgan, oʻng-soʻliga qarab ish 
tutgan.

Shuningdek, har bir sohaning oqsoqollari 
boʻlishi kerak. Muhimi, ularning borligi sezilishi, 
ziyoli shaxslar Navoiy kabi masʼuliyatni 
zimmasiga olishi lozim.

Hozirgi global oʻzgarishlar davrida yoshlarni 
vatanparvar qilib tarbiyalash uchun har bir 
mahalla, tuman va viloyatning ana shunday 
shaxslari oldingi safga chiqishi kerak. Bugun 
Navoiy kabi shaxs oʻrtaga chiqsa ham butun 
jamiyatni ortidan ergashtirishi qiyin. Chunki 
global dunyoda axborot oqimi, oʻzanlari koʻp. 
Tabiiyki, bu orqali turfa fikrlilik shakllanadi. 
Ana shu turlicha qarashlar bitta nuqta — xalq 

va mamlakat farovonligi uchun xizmat qilishi 
kerak. Yoʻl boshqa, manzil bitta boʻlmogʻi shart. 
Bunga faqat va faqat maʼrifat targʻiboti orqali 
erishish mumkin.

Davlatimiz rahbari Fargʻona viloyatiga 
tashrifi chogʻida juda koʻplab ijtimoiy-iqtisodiy 
masalalarni atroflicha tahlil etdi. Yangi loyihalar, 
istiqbolli rejalar oʻrtaga tashlandi. Shular qatori 
madaniyat va maʼrifat sohasiga alohida eʼtibor 
berildi. Zero, ezgulik — shiorimiz, maʼrifat 
— qurolimiz, degan ezgu gʻoya atrofida 
butun jamiyat birlashishi kerak. Xoʻsh, yangi 
tashabbusdan soʻng bu boradagi ishlar qay 
yoʻsin bajarilmoqda?

— Prezidentimiz faollar bilan yigʻilishda 
viloyatni ijtimoiy demokratlashtirish boʻyicha 
muhim vazifalarni belgilab berdi. Ayniqsa, 
Fargʻona, Margʻilon, Qoʻqon shaharlarini 
rivojlantirish borasida dolzarb tashabbuslar 
ilgari surildi. Ana shu maqsadlar uchun 28 
trillion soʻm mablagʻ ajratilganini alohida 
taʼkidladi, — deydi Respublika Maʼnaviyat 
va maʼrifat markazi Fargʻona viloyati boʻlimi 
rahbari Maʼsudjon Sulaymonov. — Fargʻona 
viloyatining har bir tuman va shahri uchun 

alohida bir dastur ishlab chiqilgani aytildi. Bu 
dasturlar ana shu hududlarning yuksalishiga 
xizmat qiladi. Masalan, Qoʻqon shahrida 
mahallalar massivi quriladigan boʻldi. Shu bilan 
birga, Qoʻqon iqtisodiy zonasi kengaytiriladi. 
U yerda yangi loyihalar amalga oshiriladi. 
Bularning hammasidan koʻzlangan maqsad 
— aholi bandligi, tadbirkorlikni rivojlantirish, 
investitsiyalar jalb etish. Ijtimoiy masalalarning 
aksariyati ana shunday iqtisodiy barqarorlikka 
erishish orqali hal boʻladi. Shu jihatdan iqtisodiy 
oʻzgarishlar ham maʼrifat targʻibotchilarining 
ishini osonlashtirish uchun tashlangan qadam deb 
qabul qilamiz. Qoʻqon va Margʻilon shaharlarida 
tajriba sifatida oqsoqollar kengashini tashkil 
etish boʻyicha muhim tashabbus ilgari surildi. 
Bu esa biz, maʼnaviyatchilar uchun ham katta 
bir voqea boʻldi. Yoshlar tarbiyasi, oilalardagi 
ijtimoiy-maʼnaviy muhit, mahallalardagi oilalar 
mustahkamligini taʼminlash nihoyatda dolzarb 
vazifa sifatida qayd etildi. Ayniqsa, uyushmagan 
yoshlar bilan ishlash boʻyicha ham aniq 
vazifalar belgilandi. Bu ham mamlakatimizda 
yoshlar siyosati ustuvor vazifa ekanini koʻrsatdi. 
Tashrifdan soʻng har bir masʼul oʻzi uchun 
muhim vazifalarni belgilab oldi. Masalan, shu 
yil yakuniga qadar 400 mingta ish oʻrni yaratish 
kerak. Bu borada ishlar jadal tus olmoqda. 
Maʼnaviyat sohasida esa oqsoqollar kengashini 
tuzish, faoliyatini toʻgʻri tashkil etish borasida 
kengashib, fikr almashib oldik. Qisqa muddatda 
amaliy ishlar boshlanadi. Fargʻona viloyatining 
ulkan ijtimoiy-iqtisodiy salohiyati bor. 
Oʻylaymanki, ana shu salohiyatdan foydalansak, 
viloyatimiz iqtisodiy jihatdan ham, maʼnaviy 
jihatdan ham yangi bosqichga qadam qoʻyadi.

Maʼrifatparvarlik —
koʻzi toʻq 

avlodning ishi 
Qorin gʻamidan boshi chiqmaydigan odam 

kamdan kam hollardagina maʼnaviyat haqida 
oʻylaydi. “Muhtojlik, barisin oʻylab topgan 
sen!” deydi zamondosh shoir.

Haqiqatan, muhtojlik insonni turfa yoʻllarga 
boshlaydi. Shuning uchun ham mamlakatimizda 

iqtisodiy islohotlarga keng oʻrin ajratilmoqda. 
Ish oʻrni yaratish,  tadbirkorlikka imtiyozlar 
berish shular jumlasidan.

Ana shu iqtisodiy oʻsish oʻzligimizni 
yoʻqotish evaziga boʻlmasligiga ham jiddiy 
eʼtibor berilmoqda. Shu jarayonda yana bir 
muhim jihatni unutmaslik kerak. Oʻz yoʻlini 
topgan, koʻplab ish oʻrinlari yaratib, yutuqlarga 
erishayotgan yoshlarni ham nazardan chetdan 
qoldirmaslik zarur.

Bu borada davlatimiz rahbari baʼzi 
tashabbuslarni ilgari surgan edi. Masalan, 
kitobxonlikni targʻib etish. Bugun yosh kitobxon, 
mutolaaga oshno oilalar oʻrtasida tanlovlar 
oʻtkazib kelinmoqda. Gʻoliblar yaxshigina 
ragʻbatlantirilayotganini ham bilamiz. Ammo 
puli bor, ragʻbatga ehtiyoji, ehtimol, qiziqishi 
yoʻq yoshlar-chi?! Axir tadbirkorlik qilayotgan 
yoshlar qoʻlida katta miqdorda mablagʻ bor. Ular 
mashina olish uchun kitob oʻqimaydi. Chunki 
oʻzi kimgadir sovgʻa qilishga qodir.

Oʻylaymanki, ularni ham maʼnaviyat, 
adabiyot targʻibotidan chetda qoldirmaslik 
kerak. Chunki muhtoj yoki oʻrtahol odamning 
yolgʻiz oʻzi adashadi. Xato yoʻlga faqat umrini 
tikadi. Qoʻl ostida oʻnlab ishchisi bor, mablagʻi 
koʻp yoshlarning xato yoʻlga ketishi juda koʻp 
yoʻqotishlarga olib keladi.

Masalan, qimmatbaho mashinada yoʻl 
qoidalarini qoʻpol ravishda buzayotgan yoshlar 
topiladi. Jamiyat qoidalarini mensimaslik 
mamlakat qonunlariga boʻysunmaslikkacha 
olib boradi. Bunday yurish-turish esa yomon 
oqibatlarni keltirib chiqarishi kunday ravshan.

Davlatimiz rahbari yoshlar bilan muloqotda 
yana bir ezgu tashabbusni ilgari surgan edi. Yaʼni 
ularning maʼnaviy olamini boyitish, adabiyotga 
oshno qilish uchun yoshlar koʻchma “Sheʼriyat 
teatri”ni tashkil etish!

Bundan tashqari, kitobxonlik madaniyatini 
yuksaltirish, oʻzbek mumtoz va zamonaviy 
adabiyot namunalarining tarjimalarini xalqaro 
ommaga yetkazish borasida ham tashabbuslar 
ilgari surildi. Mana shu tashabbuslarni bevosita 
tadbirkor yoshlar hayoti bilan bogʻlash kerak, 
nazarimda. Ehtimol, “Sheʼriyat teatri” uchun 
yosh tadbirkorlar homiylik qilar. Albatta, buning 
evaziga muayyan imtiyozlar berilishi adolatli 
boʻladi.

Yoki aynan tadbirkorlar oʻrtasida ularni 
qiziqtira oladigan kitobxonlik tanlovlari tashkil 
etilar. Nima boʻlsa ham ularning ijodkorlar 
bilan yaqin doʻst boʻlishiga erishish kerak deb 
oʻylayman. Bu doʻstlik keyinchalik ishbilarmon 
va ziyolining hamfikrliligiga xizmat qiladi. 
Boshqacha aytganda, har bir tadbirkorning oʻz 
ziyolisi, oqsoqoli ham boʻlardi. 

Yoshlar hozir ijtimoiy masalalardan koʻra 
koʻproq ilm-fanga oid ishlar borasida murojaat 
qilayotganini aytdik. Bu, aslida, juda katta 
voqea. Mamlakatdagi islohotlarning amaliy 
natijasidir. Yigit-qizlar yaqin-yaqingacha 
arzini kimga aytishni ham bilmasdi. Qisqa 
muddatda ijtimoiy masaladan koʻra muhimroq 
mavzular haqida oʻylayapti. Endi buni yanada 
yuksaltirish, iqtisodiy farovonlikni oshirish 
barobarida maʼnaviy chegaralarimizni ham 
mustahkamlab boraverishimiz shart. Buning 
uchun bizda imkoniyat ham, salohiyat ham 
yetarli.

Boboravshan 
GʻOZIDDINOV,
“Yangi Oʻzbekiston” muxbiri

YURT KELAJAGI 
SHAXS TARBIYASIGA BOG‘LIQ

kerak. Chunki ular zimmasida OʻZLIK degan 
chegarani himoya qilish vazifasi turibdi.

Ha, aynan zimmasidagi vazifa. Negaki 
ziyoli, oqsoqol shaxslarning maʼnaviy burchi 
hech qachon oʻzgarmaydi. Prezidentimiz 
tashabbusini esa ana shu vazifaga yangicha, 
zamonga mos yondashuv qilishga chaqiriq deb 
oʻylayman. Aynan shu jihati bilan ham mazkur 
tashabbus dolzarb. Chunki shiddatli davr, global 
siyosiy jarayonlar shuni talab etmoqda.

Navqiron avlod qalbi maʼrifatga oshno 
boʻlsa, oʻzi olgʻa intilib, kasb-hunar oʻrganadi. 
Ilm yoʻlidagi mashaqqatlardan choʻchimay, 
yangiliklarga oshiqadi. Gap shundaki, 
aholisining yarmidan koʻpi yoshlar boʻlgan 
mamlakat uchun tarbiya birinchi oʻrinda boʻlishi 
shart. Ilgari surilayotgan tashabbusda ana shu 
ezgu niyat ham bor.

Qolaversa, davlatimiz rahbari shu yil 
28-iyunda yoshlar bilan oʻtkazilgan muloqot 
chogʻida ayni masalani koʻtargan edi. Oʻshanda 
tarbiyasi ogʻir, qiyin sharoitdagi yoshlar bilan 
ishlashda yangi tizim boʻlishi aytildi. Masalan, 
oilaviy ajralish yoqasidagi, jinoyat qilishga 
moyilligi bor, muntazam dars qoldiradigan 
yoshlar bilan manzilli ishlanadi. Tuman 
hokimlari har hafta, viloyat hokimlari va vazirlar 
har oy kamida bir marta yoshlar bilan uchrashadi. 
Ularning muammolariga yechim beradi.

Shu oʻrinda yana oqsoqollar kengashi va 
ota-onalar guruhlarining ahamiyati koʻzga 
tashlanadi. Vazir, hokim darajasidagi shaxslar 
umumiy holat bilan tanish boʻladi. Ammo chekka 
mahalladagi, aytaylik, Eshmatning qanday 
muammosi borligini, Toshmat nimalarni orzu 

qilishini bilmasligi tabiiy. Uchrashuvlarda esa 
yoshlar doim ham qalbini ochib gapiravermaydi. 
Ana shunday vaziyatda oqsoqollar kengashi ish 
berishi kerak. Ular yoshlar qalbidagi oʻylarni 
aniq bilishi, orzu-istaklaridan xabardor boʻlishi 
zarur. Shundagina masʼullarga toʻgʻri maslahat 
berib, mayoq vazifasini uddalay oladi.

Navoiy sogʻinchi

Oqsoqollarning vazifasi hech qachon 
oʻzgarmaydi, dedik. Masalan, “Alpomish” 
dostonida Boysari va Boyboʻri sen-menga borib 
qoladi. Oʻsha vaziyatda Boysari oqsoqollarga 
yuzlanadi. Ammo toʻgʻri yoʻl koʻrsata 
oladiganlar mum tishlaydi. Yortiboy kabilar esa 
fursatdan foydalanib, oʻz manfaati uchun gap 
aytadi. Shu tariqa aka-uka yuzkoʻrmas boʻlib 
ketadi. Ha, haqiqiy oqsoqollar oʻzini chetga 
tortsa, qaror qabul qiluvchi qiynaladi.

Prezidentimiz Fargʻonaga tashrifi chogʻida 
“Tashabbusli budjet” doirasidagi ishlar haqida 
ham toʻxtaldi. Bu yil Fargʻonadagi 266 ta 
loyihaga 340 milliard soʻm ajratilgan. Lekin 
uch oydan beri koʻplab loyihalar boʻyicha hali 
amaliy ish boshlanmagan. Davlatimiz rahbari 
shu oyning oʻzida “Tashabbusli budjet”ga 
viloyat byudjetidan hozirgacha ajratilmagan 
mablagʻni oʻtkazish boʻyicha topshiriq berdi. 
Mazkur ishlar qilinsa, 35 ta mahalladagi elektr, 
gaz va yoʻl masalasi hal boʻladi.

Ushbu holat uchun har birimiz masʼullarning 
sustkashligini tanqid qilishimiz tabiiy va 
toʻgʻri ham. Ammo masalaning boshqa jihati 
oʻylantiradi. Nahotki 35 ta mahallada birorta 
kayvoni, gapi hokimgacha yetib boradigan 
oqsoqol boʻlmasa. Ular allaqachon bajarilishi 
kerak boʻlgan ishni talab qilib, amalga oshira 
olmasa? Davlat tomonidan toʻgʻri yoʻlga 

Inson kim va qanday sharoitda 
boʻlmasin, doim hamroh, 
hamfikrga ehtiyoj sezadi. Bu, 
ayniqsa, muhim qarorlar qabul 
qilishda yaqqol koʻzga tashlanadi. 
Masalan, Qorajon Alpomishni 
chohdan chiqara olmagach, qanday 
yoʻl tutishni bilmay oʻylanadi. 
Hech bir maslahatgoʻyi yoʻq 
Qorajon telpagini oldiga qoʻyib, 
“Qolamizmi, ketamizmi, maslahat 
ber, telpagim?” deydi. Vaholanki, 
oʻsha vaziyatda ketishdan boshqa 
chorasi yoʻq edi.

Prezidentimizning Fargʻona viloyatiga tashrifi chogʻida Qoʻqon va Margʻilonda 
nuroniylar, imom-xatiblar, mahalla faollaridan iborat Oqsoqollar kengashi 

hamda ota-onalar guruhlarini tuzish taklifi ayni muddao boʻldi.

Ishbilarmon doira vakillarida shaxsiy biznesini rivojlantirish 
bilan birga, soha taraqqiyotiga hissa qoʻshish, yurtimiz iqtisodiy rivojlanishi yoʻlida daxldorlik 

hissi ortayotgani koʻzga tashlanadi.

Tadbirkorlar bilan ochiq muloqot oldidan

Chunki koʻtariladigan muammo va masalalar 
yechimi yangi huquqiy-meʼyoriy hujjatlar qabul 
qilish orqali hal etilib, tadbirkorlarga qoʻshimcha 
yengillik va imtiyozlar taqdim qilinmoqda. Bu 
yil Qoraqalpogʻistonda boʻlib oʻtadigan ochiq 
muloqotni ishbilarmonlar katta qiziqish bilan 
kutayotgani boisi shunda.

Muloqotga tayyorgarlik jarayoni avj pallada. 
Odatdagidek tadbirkorlar murojaatlarini qabul 
qilish va tahlil etish boʻyicha platforma yaratilib, 
respublika shtabi faoliyat yurityapti. Murojaatlar 
kunu tun qabul qilinib, maxsus shtabga 
taqdim etilmoqda. Individual mazmunga ega 
muammolar mutaxassislar tomonidan joyida hal 
etilayotgan boʻlsa, tizimli masalalar yoʻnalishiga 
koʻra yigʻilib, oʻrganilmoqda.

Takliflar bildirishda yirik biznes vakillaridan 
kichik tadbirkorlar yoki xonadonida daromad 
topadiganlargacha faollik koʻrsatyapti. Bu 
ularning tizimga, muammolar qogʻozda qolib 
ketmasligiga ishonchi yuqoriligidan dalolat. 
Bu ishonch yildan yilga oshib, tadbirkorlarni 
nafaqat shaxsiy manfaatlari, balki sohadagi har 
bir kishiga naf keltiradigan, mamlakat iqtisodiy 
rivojiga turtki beradigan masalalarni oʻrtaga 
tashlashga undamoqda. Davlatimiz rahbarining 
tadbirkorlar bilan ilk bor ochiq muloqoti 
oʻtkazilgan 2021-yili aksariyat muammolar 
shaxsiy xarakterga ega boʻlgan boʻlsa, bugunga 
kelib, masalalar tizimli koʻrinishda taqdim 
etilmoqda.

— Biznes egalarining nafaqat daromadi, balki 
bilimi va dunyoqarashi, sohaga yondashuvi ham 
tubdan oʻzgarmoqda. Buni ular taqdim etayotgan 
katta masalalar, aniq va tizimli tashabbuslarda 
ham koʻrish mumkin, — deydi Savdo-sanoat 
palatasi raisi Davron Vahobov. — Shu bois, bu 
yilgi ochiq muloqot doirasida koʻproq tizimli, 
sohada yechimini kutayotgan aniq masalalarga 
eʼtibor qaratyapmiz. Ularni tadbirkorlikning 
turli yoʻnalishlari boʻyicha uchrashuvlar 
oʻtkazib, bevosita ishbilarmonlarning oʻzidan 
tinglayapmiz, tashabbuslarni yigʻib boryapmiz. 
Chunki har bir sohada oʻziga xos muammolar bor 
va shunga mos yangi takliflar boʻlgani maqsadga 
muvofiq deb bilaman. Muhimi, tadbirkorlarimiz 
ularni qoʻrqmasdan koʻtaryapti. Oʻz navbatida, 
yechimini kutyapti.

Bu bejiz emas. Sababi har yili ochiq muloqot 
doirasida ilgari surilayotgan tashabbuslar 
sohadagi koʻplab masalalarni yechish barobarida 
ishbilarmonlarni quvontiradigan yangiliklar, 
imtiyozlarga boy boʻlayotir. Bu bir yoki bir 
necha tadbirkor manfaatini koʻzlaydigan 
emas, balki har bir biznes egasi faoliyatini 
yaxshilashga qaratilgan, soha ichidagi barcha 
uchun amal qiladigan tashabbus va imtiyozlardir. 
Xususan, 2021-yili boʻlib oʻtgan ochiq muloqot 
natijalari boʻyicha 57 ta, 2022-yilda 55 ta hamda 
oʻtgan yili 56 ta tashabbus ilgari surilib, ijobiy 
yechimini topgani buning yaqqol isboti.

Iroda TOSHMATOVA,
“Yangi Oʻzbekiston” muxbiri

Jarayonda biznes vakillarining faolligi 
muhim ahamiyatga ega. Koʻzga koʻrinmaydigan 
muammolarni sohaning ichidagi odamlardan 
koʻra hech kim yaxshiroq bilmaydi. Ularning 
mana shu masalalarni aytayotgani yechim 
topishda qoʻl kelyapti. Ochiq muloqotning 
natijadorligi yuqori ekani ham shundan.

Qolaversa, tashabbuslar qonuniy jihatdan 
kafolatlanyapti. Xususan, oʻtgan davrda 
tadbirkorlarning taklif va tashabbuslari orqali 
Oʻzbekiston Respublikasining 2 ta qonuni, 
Prezidentimizning 12 ta farmon va qarori, 
Vazirlar Mahkamasining 9 ta qarori qabul qilindi. 
Natijada tadbirkorlik faoliyatini moliyaviy 
qoʻllab-quvvatlashning yangi mexanizmlari 
ishga tushirildi. Biznesni rivojlantirish banki, 
Tiklanish va taraqqiyot jamgʻarmasi huzurida 
Sanoatni rivojlantirish jamgʻarmasi tashkil 
etildi. Tadbirkorlik subyektlarining barqarorlik 
reytingi tizimi joriy qilinib, majburiy raqamli 
markirovkalash qoidalarini buzganlik uchun 
moliyaviy jarima miqdori pasaytirildi. Shu yil 
1-martdan litsenziyalanadigan faoliyat va ruxsat 
etish xususiyatiga ega hujjatlarning 22 turi bekor 
qilindi. Birgina “Tax-gap” tizimi bekor qilinishi 
bilan joriy yilning toʻrt oyida tadbirkorlik 
subyektlariga 7,5 trillion soʻm QQS summasi 
qaytarib berilgani ham tashabbuslar mahsulidir.

Masalaga qaysidir tashkilot 
javobgar emas

Muammo va takliflarni yozma yoki 
qoʻngʻiroqlar orqali qabul qilish boshqa 
tadbirkorlarning oʻzidan bevosita tinglash 
boshqa. Muloqotda yuzaga keladigan bahs-
munozaralar ham masalaga oydinlik kiritish, 
muammoni aniqroq ochiqlashga xizmat qiladi.

Shu maqsadda davlatimiz rahbarining 
tadbirkorlar bilan ochiq muloqotiga tayyorgarlik 
doirasida Savdo-sanoat palatasi tomonidan 
oʻtkazilayotgan uchrashuvlarda yuzlab biznes 
egalari ishtirok etib, takliflarini bildirmoqda. 
Uchrashuvlar sohalar boʻyicha tashkil 
etilayotgani esa takliflarni shakllantirishda 
qulaylik yaratadi.

Masalan, savdo va umumiy ovqatlanish 
sohasi vakillari bilan oʻtkazilgan dastlabki 
uchrashuvda ayni shu yoʻnalishdagi masalalar 
oʻrtaga tashlanib, takliflar saralandi. 
Ishbilarmonlar oʻzini qiynayotgan muammolarni 
aytib, mutaxassislarga yuzlandi.

— Umumiy ovqatlanish bilan 
shugʻullanuvchi tashkilotlarning aksariyatida 
bino tashqarisida yengil tipdagi qurilmalar, 
masalan, muzqaymoq, gazli ichimliklar 
apparatlarini oʻrnatishga ehtiyoj bor, — deydi 
tadbirkor Elyor Lutfullayev. — Kunlar issiq, 
odamlar tashqarida oʻtirib dam olishni istaydi. 
Ular uchun qoʻshimcha xizmatlar taklif etilishi 
daromadimizni oshiradi. Lekin tashqariga joy 
qilishda muammolar boʻlyapti, qurilmalarni 
oʻrnatish noqonuniy deb topilyapti. Ana shu 
masalani koʻrib chiqish, ruxsat etish yoki ijaraga 
berish tizimini takomillashtirish kerak.

Masalaga Kadastr agentligi vakili munosabat 
bildirar ekan, buning uchun yurtimizda 
tizim yaratilgani, tadbirkor koʻchma savdo 
 qurilmalarini auksion orqali ijaraga olishi 
mumkinligini maʼlum qildi.

Qurilmalarni tashqariga oʻrnatish tizimi 
hozircha faqat Toshkent shahrida joriy etilgan. 

moliya tashkilotlari uchun ham ancha yengillik 
boʻlardi. Bu amaliyotda bor, lekin qonun bilan 
mustahkamlanmagan.

Lizing masalasi chindan ham koʻpchilikni 
qiynaydigan muammolardan. Hatto 
aksariyat kishilar bu tizimning mohiyatini 
ham tushunmaydi. Ana shu tushunmaslik 
shartnomalarni koʻr-koʻrona imzolash, oqibatda 
tadbirkorlarning katta ziyon koʻrishiga olib 
kelmoqda.

— Lizing shartnomalari boʻyicha koʻp 
shugʻullanaman, — deydi huquqshunos 
Manzura Ergasheva. — Uzoq yillik 
tajribalarim asosida chiqargan xulosalarimga 
koʻra, lizing shartnomalarida lizing 
beruvchining majburiyatlari deyarli yoʻq, faqat 
huquqlari koʻrsatiladi. Lizing oluvchilarniki 
esa, aksincha, faqat majburiyatlardan iborat. 
Tadbirkor banklardagi foiz miqdori yuqori 
boʻlgani sababli odatda lizing olishga majbur 
boʻladi. Lekin buning ortidan moliyaviy ahvoli 
ogʻirlashgan tadbirkorlarni ham koʻrdim. Shu 
bois, lizing shartnomalarini tubdan koʻrib 
chiqish zarur. Fuqarolik kodeksiga koʻra, har 
ikki tomon ham bir xil huquq va majburiyatga 
ega boʻlishi kerak deb oʻylayman. Ikki 
tomon oʻrtasida maslahatchi boʻlishi lozim, 
degan fikrga ham qoʻshilaman. Tadbirkorga 
huquqiy maslahat hech qachon zarar qilmaydi, 
aksincha, faoliyati rivojlanishiga xizmat 
qiladi.

Natija qoniqarlimi?
Mana shunday masalalarga yechim topish, 

qonuniy asoslari taʼminlanishini istab ham 
tadbirkorlar ochiq muloqotni kutmoqda. Oʻtgan 
yilgi tashabbuslardan ularning koʻngli toʻlgani 
ayni haqiqat. Yangiliklar kutilganidan ziyoda 
boʻldi.

Tashabbuslar natijasida biznes yuritishda 
koʻplab yengilliklar berildi. Masalan, bildirilgan 
takliflar asosida biznes subyektlari mikro, 
kichik, oʻrta va yirik toifalarga boʻlinib, ular 
bilan alohida ishlash tartibi yoʻlga qoʻyildi. 
Qoʻshilgan qiymat soligʻini qaytarish muddati 
qisqartirilib, oʻtgan bir yilda 6 mingta korxonaga 
20 trillion soʻm qaytarib berildi.

Tadbirkorlik subyektlarining barqarorlik 
reytingini aniqlash asnosida ularga  beriladigan 

“
— Muammolar aytilganda unga 
qaysidir tashkilot javob bersin, 
degan gaplardan qochishimiz 
kerak. Chunki tashkilotlar ham 
qonunchilik asosida ish yuritadi. 
Shu bois, avvalo, qonunchilikdagi 
tadbirkorlikka oid normalarni 
oʻzgartirish, muvofiqlashtirish, 
kamchiliklarni toʻldirishga hissa 
qoʻshishimiz kerak. — dedi 
Z.Hoshimov. — Masalan, xorijda 
restoranlarning tashqi qismida 
xoʻrandalar uchun joy qilingan. 
Bu shaharlar dizayniga ham ijobiy 
taʼsir qiladi. Bizda ham shuni yoʻlga qoʻyish uchun aniq, maqbul 
yechimli tizim ishlab chiqilishi kerak.

Ishbilarmonlar boʻlajak uchrashuvdan 
QANDAY YANGILIKLAR KUTMOQDA?

Tadbirkorlarda 
ishonch, dadillik, 

gʻayrat yanada ortgan. Ular 
safi kengayib borayotgani 

esa hammasidan ham 
quvonarli. Tahlillarga koʻra, 
bu yil bildirilgan takliflarda 

individuallikdan koʻra sohadagi 
muammolarning umumiy 

jihatlariga 
koʻproq urgʻu 
berilmoqda.!

DADIL AYTILAYOTGAN MUAMMOLAR

Maʼlumotlarga koʻra, dunyoda davlatlar 
mavqeini belgilab beradigan 100 dan ortiq 
xalqaro reyting va indeks bor.
Mamlakatning rivojlanish jarayonini oʻzida 
namoyon etadigan bunday baholash mezonlari 
davlat boshqaruvi sifati, aholining turmush 
darajasi, tadbirkorlik faoliyati va xorijiy 
investorlar uchun qulay muhit, taʼlim sifati 

kabi muhim jihatlarning koʻzgusi hisoblanadi. Shundan kelib chiqib aytish 
mumkinki, taʼlim taraqqiyotini taʼminlash uchun keng koʻlamli islohotlar 
qilayotgan va rivojlanish pallasida boʻlgan davlatlar hamda ularning oliy taʼlim 
muassasalari xalqaro reytinglarda munosib oʻrinlarni egallashga intilishi tabiiy. 

Keyinchalik boshqa hududlarda ham yoʻlga 
qoʻyilishi aytildi. Tadbirkor auksion masalasida 
ham qiyinchiliklar borligi, ular ijarada turgani 
bois, imtiyoz koʻproq bino egasiga tegishli 
ekanini bildirdi. Boshqa tadbirkor ham uning 
gaplariga qoʻshildi. Bu borada aniq tizim 

yoʻqligi bois, koʻp sarson boʻlayotganini 
taʼkidladi. Tashqariga biror inshoot qursa, 
kadastr xodimlari noqonuniy hisoblab, buzib 
tashlatayotganini aytdi.

Mavzu dolzarbligi bois, bahs qizigandan 
qizidi. Taklifni shakllantirishdan oldingi jarayon 
muammoni aniqlashtirib olishga qaratilgan edi. 
Muhokamaga yirik ishbilarmon, Tadbirkorlikni 
qoʻllab-quvvatlash boʻyicha jamoatchilik 
kengashi aʼzosi Zafar Hoshimov ham qoʻshildi.

— Muammolar aytilganda unga qaysidir 
tashkilot javob bersin, degan gaplardan 
qochishimiz kerak. Chunki tashkilotlar ham 
qonunchilik asosida ish yuritadi. Shu bois, 
avvalo, qonunchilikdagi tadbirkorlikka oid 
normalarni oʻzgartirish, muvofiqlashtirish, 
kamchiliklarni toʻldirishga hissa qoʻshishimiz 
kerak, — dedi Z.Hoshimov. — Masalan, xorijda 
restoranlarning tashqi qismida xoʻrandalar 
uchun joy qilingan. Bu shaharlar dizayniga 
ham ijobiy taʼsir qiladi. Bizda ham shuni yoʻlga 
qoʻyish uchun aniq, maqbul yechimli tizim 
ishlab chiqilishi kerak. Tadbirkor tashqaridagi 
joyni auksion orqali ijaraga oladigan boʻlsa, 
buning uchun bir necha oy kutishga toʻgʻri 
keladi. Unga qadar esa mavsum oʻtib ketadi. 
Bu borada restoran egasiga kelishuv asosida 
muayyan muddatga ijaraga berish tizimi yoʻlga 
qoʻyilsa, qulayroq boʻladi, nazarimda.

Hammasi “zoʻr”mi?
Bunday muammo va kamchiliklar 

tadbirkorlikning barcha yoʻnalishlarida bor. 
Soha bir joyda turmaydi, muttasil rivojlanishda. 
Masalalar ham shunga yarasha paydo 
boʻlaveradi. Ularni oʻrtaga tashlab, yechimini 
topish esa eng samarali yoʻl. Bu jarayonda 
tadbirkorlar ishtiroki yuqori ekani amaliy ishlar 
samaradorligini oshirmoqda.

Prezident huzuridagi Tadbirkorlikni 
qoʻllab-quvvatlash boʻyicha jamoatchilik 
kengashi yangi tarkibi toʻliq ilgʻor 
ishbilarmonlardan iborat ekani aytilmoqda. 

Fikr va takliflar esa tadbirkorlardan olinib, 
saralangan. Bu yil ham ushbu tartib davom 
etyapti. Kengash aʼzolarining oʻzi ham 
sohalardagi muammolarni oʻrganib, takliflar 
bildirmoqda. Xususan, jamoatchilik kengashi 
aʼzosi, “Uzbek Leasing International” 
AJ direktori Zafar Mustafoyev “Lizing 
toʻgʻrisida”gi qonunga oʻzgartirish kiritishni 
taklif qildi.

— Esimda, bundan 20 yil oldin “Lizing 
toʻgʻrisida”gi qonun qabul qilinayotganida 
bank kreditlari qatori lizing xizmatlarini 
rivojlantirish uchun ham yangi imtiyozlar 
berilgan edi, — deydi tadbirkor. — Hozir bu 
imtiyozlarning hech biri yoʻq. Shu bois, mazkur 
qonunning 2 ta moddasini oʻzgartirishni 
taklif qilyapmiz. Birinchisi, lizing obyekti 
aynan lizing oluvchining balansida boʻlishi 
shart, degan talabni bekor qilish maqsadga 
muvofiq. Ikkinchisi, lizing obyekti tadbirkorlik 
maqsadi uchun, degan talabni olib tashlash 
kerak. Bu nafaqat yuridik shaxslar, balki 
jismoniy shaxslar, uyda oʻtirib biznes bilan 
shugʻullanadiganlar, ayniqsa, xotin-qizlarning 
lizing olish imkoniyatini oshiradi. Bizda 
lizing va moliyaviy ijara toifalari aralashib 
ketgan. Ularni birlashtirib yuborish maqsadga 
muvofiq. Ikkalasini birlashtirib, lizing desak, 
xalqaro talablarga mos boʻladi. Chunki hech 
bir davlatda lizing va moliyaviy ijara degan 
alohida tushunchalar yoʻq. Bu ayrim lizing 
kompaniyalarining qonunni aylanib oʻtishida 
juda qoʻl kelyapti. Keyingi taklifimiz — kredit 
maslahatchisi institutini joriy qilish. Bizda 
hozir soliq maslahatchisi instituti mavjud. 
Xuddi shunday kredit maslahatchisi vazifasini 
ham qonunan taʼsis etish kerak. Uning asosiy 
vazifasi bank, lizing kompaniyasi, moliya 

tashkiloti bilan tadbirkor oʻrtasida koʻprik 
boʻlish, oʻzaro ish jarayonida maslahat 
berishdan iborat boʻladi. Tadbirkorlar koʻpincha 
ishlab chiqarish va biznesni yaxshi biladi, lekin 
hujjat bilan ishlashga kelganda “Juda byurokrat 
ekansizlar, toza qiynadilaring-da odamni”, 
deya eʼtiroz bildiradi. Kredit maslahatchisi 
vazifasi taʼsis etilsa, tadbirkor uchun ham, 

imtiyozlarni oshirib borish 
tizimi ham samara koʻrsata 

boshladi. Ishbilarmonlar oʻz 
ixtiyori va saʼy-harakati bilan 

reytingning yuqori pogʻonasidan 
joy olishga intilmoqda, ilgʻorlar 

safida boʻlishga harakat qilyapti.
Savdo-sanoat palatasi maʼlumot-

lariga koʻra, fevraldan bugunga qadar 
yuqori reytingdagi tadbirkorlar 8 barobar 

koʻpaydi. Ayni paytda ularning umumiy soni 
salkam 6 mingtani tashkil etmoqda. Ularga 
berilayotgan imtiyozlar ham shunga yarasha. 
Birgina “AAA” reytingdagi 318 tadbirkor ning 
murojaati boʻyicha 323,4 milliard soʻmlik 
 qoʻshilgan qiymat soligʻidan ortiqcha mablagʻ 
bir kunda tekshiruvlarsiz qaytarib berilgan. 
Ana shunday tashabbuslarning  amaliy koʻri-
nishi aksariyat ishbilarmonlar faoliyatida yaq-
qol sezilmoqda.

— Oʻtgan yili davlatimiz rahbari bilan ochiq 
muloqot chogʻida qadoqlovchi materiallarni olib 
kirishdagi boj toʻlovlarini kamaytirish taklifini 
kiritganmiz, — deydi “Almero group” MCHJ 
rahbari Umidbek Hakimov. — Korxonamizda 80 
turdan ortiq qandolat mahsuloti ishlab chiqarilib, 
ichki bozordan tashqari 12 davlatga eksport 
qilinadi. Avvalroq soha korxonalari yorliq 
mahsulotlarini olib kirishda bojxona bojidan 
ozod qilingan. Lekin boshqa davlatlardan olib 
kirishda 15 foiz boj toʻlashimizga toʻgʻri kelardi. 
Bu bizga bir qancha qiyinchiliklar tugʻdirgani 
sababli taklif bildirdik va u davlatimiz rahbari 
tomonidan inobatga olindi. Oʻtgan yil noyabrda 
esa Prezidentimizning tegishli farmoni qabul 
qilinib, 2024-yil 1-yanvardan to 31-dekabrga 
qadar ana shu boj toʻlovidan ozod qilindik. 
Natijada joriy yil korxonamizga xarid qilingan 
1,5 million dollarlik yorliq uchun boj toʻlovi 
bilan bogʻliq imtiyoz sababli 3 milliard soʻm 
mablagʻni iqtisod qilishga erishdik. Ushbu 

mablagʻni yangi mahsulotlar ishlab chiqarish, 
xorijlik mutaxassislar bilan hamkorlik qilishga 
yoʻnaltiryapmiz.

“Sultan Styles” unitar korxonasida 
ham shunga oʻxshash yaxshi xabarlar bor. 
Toʻqimachilik korxonasi oʻtgan yilgi ochiq 
muloqotda davlatimiz rahbarining ip-kalava 
mahsulotlari eksportidagi yigʻimni 5 barobar 
qisqartirish boʻyicha bergan topshiriqlari 
natijasida 300 ming dollardan ortiq mablagʻni 
tejashga erishdi.

— Eksport yigʻimi qisqartirilishi ortidan 
tejab qolingan mablagʻni korxonamiz faoliyatini 
yanada kengaytirishga yoʻnaltir yapmiz, — 
deydi “Sultan Styles” UK rahbari Otabek 
Ergashev. — Korxona 2018-yilda tashkil 
etilgan boʻlib, dastlab faqat ip-kalava ishlab 
chiqarilgan. Hozirga kelib esa 10 turdan ortiq 
mahsulot tayyorlanib, 

40 dan ziyod davlatga eksport qilinyapti. 
Oʻtgan yilgi ochiq muloqot ancha samarali 
boʻldi. Bu yilgisidan ham umidimiz 
katta. Barcha soha qatori toʻqimachilik 
yoʻnalishidagi tadbirkorlarga yana qoʻshimcha 
imtiyozlar berilishi, yangi tashabbuslar ilgari 
surilishi tarafdorimiz. Bu jarayonda barcha 
ishbilarmonlarni oʻz fikr va tashabbuslarini faol 
bildirishga chorlayman.

Tadbirkorlarda ishonch, dadillik, gʻayrat 
yanada ortgan. Ular safi kengayib borayotgani esa 
hammasidan ham quvonarli. Tahlillarga koʻra, bu 
yil bildirilgan takliflarda individuallikdan koʻra 
sohadagi muammolarning umumiy jihatlariga 
koʻproq urgʻu berilmoqda. Ishbilarmon doira 
vakillarida shaxsiy biznesini rivojlantirish 
bilan birga, soha taraqqiyotiga hissa qoʻshish, 
yurtimiz iqtisodiy rivojlanishi yoʻlida daxldorlik 
hissi ortayotgani koʻzga tashlanadi. Shu jihatdan 
ochiq muloqot tadbirkorlar kuchiga kuch, 
gʻayratiga gʻayrat qoʻshib, yangi marralar sari 
ruhlantirmoqda.

20-avgust — Tadbirkorlar kuni 
arafasida Prezidentimizning yurtimiz 
ishbilarmonlari, biznes vakillari bilan 
ochiq muloqoti dunyo amaliyotida 
oʻxshashi yoʻq, oʻziga xos anʼanaga 
aylangan. Biznes egalari ham buni chuqur 
anglagan holda uchrashuvga yildan yilga 
jiddiy tayyorgarlik koʻryapti.

Reytinglarda yuqori oʻringa ega boʻlish uchun dunyo universitetlari oʻrtasida 
sogʻlom raqobat mavjud. Chunki dunyo yoshlari aynan xalqaro jamoatchilikda ijobiy imijga ega 

muassasada taʼlim olishni istaydi.

Ёшларга оид давлат сиёсати — амалда

Kun mavzusi

Oliy taʼlim muassasalari uchun yil voqeasi 
sanalgan THE (Times Higher Education) 
xalqaro reytingi natijalari eʼlon qilindi. 
Alisher Navoiy nomidagi Toshkent davlat 
oʻzbek tili va adabiyoti universiteti mazkur 
reytingda 2022-yildan buyon ishtirok etib 
kelmoqda. Tashkil topganiga endigina 8-yil 
boʻlgan universitet uchun bu muhim reytingga 
kirish va unda munosib ishtirok etish gʻoyat 
murakkab vazifa edi. Universitet sifatli 
taʼlim berish va oʻz yoʻnalishida dolzarb 
ilmiy tadqiqotlar olib borish bilan bir qatorda 
global muammolarga yechim topish, jamiyat 
hayotiga ijobiy taʼsir etish yoʻlida ham tizimli 
faoliyat yuritmoqda.

Muhim omil
Xalqimizning “Kengashganga keng dunyo” 

degan hikmatli iborasi bor. Barcha  sohalardagi 
ishlarni zamonaviy tamoyillarga tayangan 

Kirish imtihonlari jarayoni hozirgi yangi 
tizimga oʻtilgunga qadar qanday koʻrgiliklarni 
boshdan kechirmadi deysiz. Bundan 5-6 yil 
ilgari oʻqishga kirish haqida gapirilganda 
koʻpchilikning xayoliga dastlab “parovoz”, 
“bunker”, “shpargalka” kabi jargonlar kelardi. 
Achinarlisi, ularning obroʻsi pasayish oʻrniga 
yildan yilga koʻtarilib borar edi. Sababi, 
tizimning zaifligi bois, ularning koʻchasida har 
yili bayram edi-da. “Bunkerlar” mijozlariga 
sal boʻlsa ham oʻxshash chehrali “parovoz” 

topib, uni mijozining oʻrniga imtihonga kiritib 
yuborishi yoki test oʻtkaziladigan binoga 4-5 
kun avval telefon qurilmalarini yashirib ketishi 
— ehhe, ularning son-sanoqsiz firibgarlik 
uslublari haqida koʻpchiligimiz eshitganmiz-
ku. Bir qaraganda, bunday qingʻirliklarning 
oxiri yoʻq, ularga chek qoʻyish imkonsiz 
boʻlib  koʻrinardi, lekin tartibga solsa boʻlar 
ekan-ku. 

Mana, bugunga kelib, yuqorida sanaganimiz 
jargonlar isteʼmoldan chiqdi hisob. 
Testlar osonlashtirildi, tizim shaffoflashdi, 
abituriyentlarning bilim bilan oʻqishga 
kirishga ishonchi ancha ortdi. “Bunker”lar-
ku butunlay yoʻqoldi, deya olmaymiz, chunki 
kunda-kunora falonchi oʻqishga kiritib qoʻyish 
uchun uncha pul olibdi, pistonchi buncha pul 
olibdi, degan xabarlarga koʻzimiz tushyapti. 
Bularning hammasi ota-onalarning hamda 
bilimsiz abituriyentlarning yangi tizimni anglab 
yetmayotgani, aksariyat hollarda bexabarligi 

tufayli sodir boʻlayotir. Firibgarlarga esa aynan 
shundaylar “yogʻli oʻlja” boʻladi.

Bugun oliy taʼlim muassasalariga imtihon 
topshirib, yetarli ball toʻplay olmagan abituriyent 
super kontrakt asosida oʻqishga qabul qilinishi 
mumkin. Yaʼni bilimiga ishonmaganlarga ham 
davlat tomonidan qonuniy imkoniyat berilgan. 
Biroq bu tizim ham oʻzini toʻliq oqlayapti, degan 
xulosadan yiroqmiz. Sababi, tizimning barcha 
sohalarga tatbiq etilgani ayrim tarmoqlarning 
rivojlanishiga emas, aksincha, orqaga ketishiga 

olib kelayotgani bor gap. Masalan, jurnalist 
Xadichaxon Karimovaning “Yangi Oʻzbekiston” 
gazetasining 2024-yil 17-iyul sonida chop etilgan 
“Kissaga foyda, biroq jamiyatga zarar” sarlavhali 
maqolasida muallif bunday deydi: “Oʻzim guvohi 
boʻlgan bir holatni aytay: ikki qadrdonimning 
nabiralari tibbiyot institutiga hujjat topshirdi. 
Biri sohaga qiziqqani uchun ikki yil repetitorga 
qatnagan bilimdon yigitligidan xabarim bor. 
Maktabda oʻrtacha oʻqigan oʻrtogʻi esa doʻstiga 
qiziqib, oʻzini sinash uchun abituriyent boʻldi, 
— deydi ziyoli qadrdonimiz Rustam hoji ota. 
— Natija nima boʻldi deb oʻylaysiz? Birinchi 
yigit 189 ball toʻplab, grantga kirishiga bor-
yoʻgʻi ikki ball yetmay qolibdi. Kontrakt puli 
toʻlash imkoniyati boʻlmagani uchun oʻqishdan 
voz kechdi. Ota-onasi “Bir amallab toʻlaymiz, 
oʻqiyverasiz”, desa, koʻnmabdi. “Sizlarni qiynab 
qoʻyaman, axir oʻgʻil bolaman, kelasi yili 
yana xuddi shu institutga topshiraman, albatta, 
byudjetda oʻqib, shifokor boʻlaman, mana 
koʻrasizlar”, debdi ota-onasiga. Bobosi “Nabiram 
repetitorga qatnagandan koʻra biror hunarmandga 
shogird tushganida bu qadar tushkunlikka 
tushmasdi, hunarini qilaverardi-da”, deydi 
afsuslanib. Yigitning oʻrtogʻi 61 ball toʻplagan 
ekan. Eshitishimcha, ota-onasi katta miqdorda 
pul toʻlab, super kontraktga oʻqishga kirgizibdi. 
Qonni koʻrsa choʻchiydigan, sinov uchun hujjat 
topshirgan yigit hozir oliygohda oʻqiyapti. Menga 
bir oʻy tinchlik bermayapti: sohaga umuman 
qiziqmagan shu yigitdan kelajakda qanday 
shifokor chiqadi? Inson salomatligini unga 
ishonib topshirib boʻladimi? Baʼzi sohalarda ham 
noʻnoq mutaxassislar koʻpayib ketayotganini 
koʻrib-koʻrmaslikka olsak, loqaydligimiz 
jamiyatga qimmatga tushmaydimi?”. 

Albatta, bular barchamizni chuqur oʻyga 
toldiradigan fikrlar, achinarlisi, sanasak, bu 
kabi holatlar juda koʻp. Ayniqsa, tibbiyot, 
huquq kabi sohalar borki, ularga super 
kontraktda oʻqib, tizimga kirib kelayotgan 
 kadrlar sohaning zarariga ishlasa ishlaydiki, 
olgʻa siljitmaydi.

Aslida, qaysi soha boʻlmasin, oʻqib-oʻrganib 
talabalik baxtiga muyassar boʻlishga nima 
yetsin?! Axir hozirgi kunda oʻqigan abituriyent 
uchun barcha imkoniyatlar bor-ku. Imtihon 
jarayonlarida adolat taʼminlanyapti-ku. 

Ayni kunlarda 2024-2025-oʻquv yili uchun 
oliy va professional taʼlim muassasalariga 
oʻqishga kirish test sinovlari davom etmoqda. 
Imtihonlar 14-iyuldan 28-iyulga qadar oʻtkazilib, 
unda jami 805 ming abituriyent qatnashadi.

Joriy yilgi tartib ham avvalgi yillardagidan 
katta farq qilmaydi, faqatgina bu yil abituriyentlar 
yoʻnalishni tanlagan holda imtihonga kirmoqda, 
oliy taʼlim muassasasini esa toʻplagan baliga 
qarab tanlaydi. Xoʻsh, jarayon-chi? Bu yil ham 
shaffoflik yetarlicha taʼminlanyaptimi? Savollar 
haddan tashqari murakkab tuzilmaganmi? Bu 

savollarimizga bevosita abituriyentlarning 
oʻzidan javob olish maqsadida poytaxtimizdagi 
“Oʻzekspomarkaz”da tashkil etilgan test 
topshirish hududida boʻldik.

Bu yerda dastlab kayfiyati tundroq, 
telefonda gaplashib turgan yigitcha 
eʼtiborimizni oʻziga tortdi. Gaplashib 
boʻlgach, yoniga borib hol-ahvol soʻradim, 
nimadir boʻldimi, deb qiziqdim. Oʻzini 
Alibek, deya tanishtirgan bu abituriyent 
Buxoro viloyatining Gʻijduvon tumanidan 
kelibdi. Aytishicha, u imtihon vaqti haqida 
bir kun avval kechqurun SMS orqali xabar 
topgan va yoʻlga chiqqan. Natijada u 
imtihon topshiriladigan hududga imtihon 
boshlanishidan 5-10 daqiqa avval yetib 
kelgan hamda nazoratchilar tomonidan 
imtihonga kiritilmagan. Chunki abituriyent 
ruxsatnomasida imtihon boshlanishidan 

bir yarim soat avval hududga yetib kelish 
belgilangan. Unga Buxoroda yashasangiz, 
nega imtihon topshiriladigan hudud sifatida 
Toshkent shahrini belgiladingiz, hozir 
viloyatlarda yashovchi abituriyentlar uchun 
oʻz viloyatida imtihon topshirish imkoniyati 
yaratilgan-ku, degan savolimizga bunga 
eʼtibor bermaganini aytdi. OAV orqali qayta-
qayta ogohlantirilganiga qaramay, abituriyent 
ruxsatnomasini ham shu paytgacha yuklab 
olmagan.

Ha, mayli, bu hali ancha yosh, deylik, 
lekin uning ota-onasi-chi? Ular farzandi 
oʻqishga topshirganini eshitib, imtihon 
jarayoni bilan qiziqishi, bu haqda soʻrab-
surishtirib turishi kerak emasmidi? Oddiygina 
befarqlik Alibekning bir yili zoye ketishiga 
sabab boʻlyapti, lekin undagi ilm-maʼrifatga 
boʻlgan qiziqish keyingi yilgacha saqlanib 

turishiga kim kafolat bera oladi? Oʻsmirlik 
davridagi yosh yigitcha bir yil ichida butunlay 
boshqa ishlar bilan band boʻlib ketsa-chi? 
Xullas, oʻzimizning hamda ota-onalarimizning 
befarqligi yoʻlimizni butunlay oʻzgartirib 
yuborishi hech gap emas.  

Test topshirish hududidan chiqib kelayotgan 
abituriyentlar kayfiyatidan ham test jarayonlari 
haqida koʻp narsa bilib olish mumkin. Komila 
bu yil birinchi marta oʻqishga topshirishi ekan. 

— Rosti, baʼzi savollar tushunarsiz 
tuzilganidan ruhiyatim ancha tushib ketdi. 
Ayniqsa, matematikaga oid savollar orasida 
gʻalatilari koʻp, — deydi u. — Xuddi ayrim 
savollar juda shoshilinch tuzilganga oʻxshaydi. 
Har qancha yaxshi tayyorlangan boʻlishimga 
qaramay, ikkilanib qoldim. Oʻquv kursida 
namuna tarzida ishlagan testlarimizga 
qaraganda murakkabroq koʻrindi. Shu tufayli 
test natijalarim haqida oldindan nimadir deya 
olmayman. 

Suhbatlar jarayonida abituriyentlarning 
aksariyati oʻqishga hech bir tayyorgarliksiz, 
tavakkal topshirgani oydinlashdi.

— Yosh bolalarim borligi tufayli  tayyorlana 

olmay, shunchaki oma-
dimni sinash uchun top-
shirib koʻrgandim, — dey-
di Mavluda Shodiyeva. 
— Bilimingiz boʻlmasa 
qiyin ekan-da, savollarni 
oʻqiganim bilan tushun-
madim. Shuning uchun 25 
daqiqada javoblarni belgilab 

chiqdim. Nachora, buyogʻiga 
peshonada borini koʻramiz. Le-

kin sharoitlar menga rosa yoqdi. 
Bilimi bor odam uchun xotirjam 

test yechadigan muhit yaratilgan. 
Hududdan chiqaverishda 

abituriyentlarning ota-onalari ham 
hayajon bilan farzandlarini kutmoqda. 

Hanifa opaning qizi bu yil uchinchi yil 
oʻqishga topshirishi ekan.

— Farzandim 2 yildan buyon toʻlov-kon trakt 
asosida filologiya yoʻnalishiga oʻqishga kiradi. 
Biroq dadasi bilan menga grantga kirishga 
vaʼda bergani uchun 2 yil ham kontrakt asosida 
oʻqimadi, — deydi Hanifa opa. — Nima boʻlsa 
ham bu yil qizim grantga kirsin. Shuning uchun 
duodaman.

Xullas, imtihon jarayonlari juda qizgʻin 
— turli darajadagi bilimga ega abituriyentlar, 
turfa taqdirlar, ichki hayajon va koʻzlarda 
porlab turgan ishonch. Biz esa faqat bilimi bor 
abituriyentlarga talabalik baxti nasib etishini 
istaymiz. Imtihon jarayonlari adolat va tartib 
asosida oʻtkazilayotgani esa kishini xursand 
qiladi. Zotan, imtihon jarayonlaridagi shaffoflik 
talabalarni oʻqish jarayonlarida ham adolat 
talab qilishga, bilimni qadrlashga oʻrgatadi. 
Bunday muhitda oʻqib, diplomga ega boʻlgan 
kadrlar esa jamiyatimiz taraqqiyoti uchun 
“oltin fond”ning oʻzginasi. Oʻylaymizki, sohani 
yanada takomillashtirish borasidagi islohotlar 
davom etaveradi, super kontrakt kabi salbiy 
jihatlari tobora oydinlashib borayotgan tartibdan 
voz kechilib, uning oʻrniga bilim-maʼrifatni 
asosiy oʻringa qoʻyuvchi tizim yaratiladi. Zero, 
oldimizga yuksak maʼrifatga ega avlodni voyaga 
yetkazish maqsadini qoʻygan ekanmiz, barcha 
harakatlarimiz asosida maʼrifat bosh ustun 
boʻlmogʻi lozim. 

O
liy taʼlimni katta bir binoga qiyoslasak, kirish  
imtihonlari – uning darvozasi. Bu darvozadan oʻtish yoki 
oʻta olmaslik har bir yoshning kelajagini belgilab beradi. 
Shu tufayli bu masalaga eʼtiborsiz qarash barchamiz uchun 
qimmatga tushishi mumkin.

KIRISH IMTIHONLARI
Abituriyentlar kayfiyatidan koʻp narsa maʼlum

ILM-MA’RIFAT TIZGININ TUTIB
KATTA MAQSADLAR TOMON SHAXDAM QADAMLAR BILAN

Maʼlumotlarga koʻra, dunyoda davlatlar 
mavqeini belgilab beradigan 100 dan ortiq 
xalqaro reyting va indeks bor.
Mamlakatning rivojlanish jarayonini oʻzida 
namoyon etadigan bunday baholash mezonlari 
davlat boshqaruvi sifati, aholining turmush 
darajasi, tadbirkorlik faoliyati va xorijiy 
investorlar uchun qulay muhit, taʼlim sifati 

kabi muhim jihatlarning koʻzgusi hisoblanadi. Shundan kelib chiqib aytish 
mumkinki, taʼlim taraqqiyotini taʼminlash uchun keng koʻlamli islohotlar 
qilayotgan va rivojlanish pallasida boʻlgan davlatlar hamda ularning oliy taʼlim 
muassasalari xalqaro reytinglarda munosib oʻrinlarni egallashga intilishi tabiiy. 

Nozliya NORMURODOVA, 
filologiya fanlari doktori, 
professor

holda, kengash asosida amalga oshirish muhim 
oʻrin tutadi. Universitet jamoasining oʻzaro 
kengashib, maslahatlashib ish tutishi, taʼlim 
jarayonida yoshlarning qiziqish va intilishlarini 
har jabhada inobatga olishi xalqaro maydonlarda 
yuqori natijalarga erishishda muhim omil 
boʻlmoqda. 

Mana shunday yondashuvlar natijasi oʻlaroq, 
2022-yilda ilk ishtirokiga qaramay, THE 
Impact  reytingida Toshkent davlat oʻzbek tili 
va adabiyoti universiteti 800+ natijani qayd 
etdi. 2023-yilda esa dunyoning TOP 600+ 
universitetlari qatoridan joy oldi. Bu yil uchinchi 
marta mazkur xalqaro reytingda ishtirok etgan 
universitet 300+ oʻrinni egalladi. 

Oliy taʼlim tizimida ustuvor yoʻnalishlarini 
belgilab, zamonaviy bilim va yuksak maʼnaviy-
axloqiy fazilatlarga ega, mustaqil fikrlaydigan 
yuqori malakali kadrlar tayyorlash jarayonini 
sifat jihatidan yangi bosqichga koʻtarish bugungi 
kunning dolzarb masalalaridan biridir. Shuning 

uchun oʻquv yurtlari nufuzini turli reytinglar 
asosida baholab borishda taʼlim sifatidan 
tortib, yetishib chiqqan kadrlarning ish bilan 
taʼminlanganlik darajasigacha — barchasi 
eʼtiborga olinadi. 

10 ta universitetdan biri
Bugun oliy taʼlim olish niyatida boʻlgan 

qizlarga yengilliklar yaratish alohida 
eʼtiborda turibdi. Bu ishlar samarasi tufayli 
oliygohlarda oʻqiyotgan xotin-qizlar soni bir 
necha barobar koʻpaydi. Oliy taʼlim olayotgan 
talabalar orasida qizlarning ulushi 50 foizga 
yetgani tariximizda misli koʻrilmagan natija 
boʻldi. Shunday natijaga erishishda ularning 
har tomonlama qoʻllab-quvvatlanayotgani 
muhim ahamiyat kasb etmoqda. Buni har bir 
oliy taʼlim muassasasi misolida koʻrishimiz 
mumkin. 

Gender tenglikni taʼminlash boʻyicha 
Toshkent davlat oʻzbek tili va adabiyoti 

universiteti jahonning eng yaxshi 10 ta 
universitetidan biri boʻldi. Albatta, bunday 
natijaga erishish oʻz-oʻzidan boʻlgani yoʻq. 
Universitet tomonidan gender notenglikka 
barham berish boʻyicha maxsus platforma ishga 
tushirilib, dolzarb mavzularda podkastlar, ochiq 
muloqotlar tashkil etildi. 

Xalqaro reytinglardan oʻrin olishning 
afzal jihatlaridan biri shuki, global  dunyoda 
hamkorlik oʻrnatish istagida boʻlgan davlatlar 
va tashkilotlar, albatta, umumeʼtirof etilgan 
reytinglarga eʼtibor qaratadi. 

Kadrlar tayyorlash sifat 
jihatidan yuksaladi

Xalqaro reyting agentliklari tomonidan 
shakllantiriladigan yetakchi universitetlar 
roʻyxati har bir reyting agentligining uslubiyoti 
asosida oliy oʻquv dargohining akademik, 
ilmiy, texnik va moliyaviy salohiyatining ayrim 
jihatlarini yoritib beradi. Ularning eng xususiyatli 
jihatlaridan biri ham salohiyat elementlarining 
umumiy reyting koʻrsatkichlaridagi vazni har xil 
ekanida. Bir tomondan, xalqaro reytingga kirgan 
oliy oʻquv yurti sifatida hamkorlik oʻrnatish 
istagidagi davlatlar qiziqishiga sabab boʻlsa, 
boshqa tomondan, kadrlar tayyorlashning sifat 
jihatidan yuksalishi taʼminlanib, sohada raqobat 
muhiti shakllanib boraveradi.

Yana bir ustun tomoni, dunyo miqyosida 
oliy taʼlim muassasalari reytingi va jahon 

miqyosidagi reyting agentliklari roʻyxatiga 
kirgan universitetlar deyarli barcha 
mamlakatlarda eʼtiborga tushmoqda. Oliy taʼlim 
muassasalari oʻz maqomini global darajaga olib 
chiqish uchun astoydil harakat qilayotganining 
sababi ham shunda. Asosiy maqsadlaridan biri 
nafaqat talabalarning, balki butun jamiyatning 
eʼtiborini dolzarb global muammolarga qaratish, 
ularni bundan xabardor qilish, mumkin qadar 
strategik yechimlar taklif etib, oʻz loyihasiga 
va gʻoyalariga ega yoshlarni qoʻllab-quvvatlash 

boʻlgan universitetimizning yutuqlari bizga 
katta kuch, ishonch beradi. 

Tor ilm sohasiga ixtisoslashgan universitetlar 
uchun xalqaro reytinglarda ishtiroki va ijobiy natija 
qayd etishi juda murakkab. Aynan shuning uchun 
ham biz xalqaro reytinglarda natijalarga erishish 
borasida marrani katta olishdan qoʻrqardik. 
Ammo Toshkent davlat oʻzbek tili va adabiyoti 
universiteti bu murakkab vazifani uddaladi. 
Ikki yillik natijalarga koʻra, milliy oliy taʼlim 
muassasalari orasida (THE reytingi boʻyicha) 
oliygoh yetakchilikni qoʻldan boy bermay 
kelmoqda. Buning hammasi universitet toʻgʻri 
strategiya asosida harakat qilayotgani, oʻqitish 
tizimi, barqaror rivojlanish maqsadlariga erishish 
boʻyicha aniq faoliyat yuritayotganidan dalolatdir. 

Yakdil harakat samarasi
Reytinglarda yuqori oʻringa ega boʻlish uchun 

dunyo universitetlari oʻrtasida sogʻlom raqobat 
mavjud. Chunki dunyo yoshlari aynan xalqaro 
jamoatchilikda ijobiy imijga ega muassasada 
taʼlim olishni istaydi. Bunday universitetlarga 
talabning oshishi ularning moliyaviy barqaror 

rivojlanishiga zamin yaratadi. Mazkur nufuzli 
agentliklar reytingida birinchi mingtalikka 
kirgan OTMlarning diplomi butun dunyoda 
tan olinadi. Anglash mumkinki, imkoniyat va 
imtiyozlar doirasi keng. Shunga yarasha alohida 
mehnat, intilish talab qiladi. Albatta, katta natija 
universitet pedagoglari, taʼlim sifati va sogʻlom 
muhit uchun javobgar maʼmuriyat vakillari, 
texnik xodimlar, ishtiyoqi baland talabalarning 
yakdil harakati samarasiga bogʻliq. Men bu 
yoʻlda jamoamizga yangidan yangi zafarlar yor 
boʻlishiga ishonaman. 

Bugun taraqqiyot, sivilizatsiya haqida koʻp 
gapiramiz. Mana shunday voqeliklar ilm-
maʼrifat tizginini mahkam tutib, aniq maqsadlar 
sari yakdil odimlashdan boshlanadi. Vatan 
farzandi, qolaversa, taʼlim sohasida faoliyat 
yuritayotgan inson sifatida mamlakatimizning 
jahon miqyosidagi taʼlim sifati bilan bogʻliq va 
boshqa reyting va indekslarda doim sarbaland 
oʻrinlarda koʻrishni istaymiz. Bu orzu-niyatlar 
oʻz oʻrnida tizimli ishlash, sohadagi islohotlar, 
yaratilgan imkoniyatlardan oʻrinli foydalangan 
holda tub oʻzgarishlar samaradorligiga erishishni 
taqozo etadi. Biz, pedagoglar mana shu yoʻlda 
dadil harakat qilib, dunyo reytinglarida oliy 
oʻquv yurtlari yuqori oʻrinlarni egallashi uchun 
qoʻldan kelgancha harakat qilamiz.

Jonibek ALIJONOV,
“Yangi Oʻzbekiston” muxbiri

Ishsiz qatlamning koʻpchilik qismini ayollar tashkil qilayotgani xavotirli. 
Ishsizlikning asosiy sababi esa ilmsizlik. Bugun chekka hududlarda turib ham salohiyatini toʻgʻri 

yoʻnaltirib, mehnatdan qochmay, nafaqat ona yurtida, balki dunyoning turli nuqtalarida oʻz soʻzi va 
kuchini koʻrsatayotgan yoshlar kam emas.

Shunday sharoitda hamjamiyat oldida 
turgan eng muhim vazifa sogʻlom jamiyat 
asosi boʻlgan yosh avlodni har tomonlama 
yetuk qilib tarbiyalashdir. Buning uchun 
esa sogʻlom tafakkurga imkon beradigan 
muhitni shakllantirish kerak. Jadid bobomiz 
Abdurauf Fitrat aytganidek, “Onalar butun 
bashariyatning tarbiyachilaridir”.

Shu oʻrinda Prezidentimizning 2017-
yil aprelda Samarqand viloyatiga tashrifi 
chogʻida aytgan bir gapini esladim. Davlatimiz 
rahbari zamonaviy changyutkichlar ishlab 
chiqaradigan “Coven Elektro” masʼuliyati 
cheklangan jamiyatida boʻlganida oilalar 
maishiy texnika bilan taʼminlangani ayollar 
turmush darajasi asosiy koʻrsatkichlaridan 
biri ekanini taʼkidlagan edi.

Oradan yetti yil oʻtdi. Mana shu vaqtda 
qishloq ayoli hayotida qanday oʻzgarishlar 
roʻy berdi? Maqolamizda ularning bugungi 
hayoti, turmush tarzi, qarashlari, oʻy-
xayollarida kechayotgan jarayonlarni 
yoritishga harakat qildik.

* * *
Yurtimizda chekka hududlar, xususan, 

qishloqlarda yashayotgan ayollar koʻpchilikni 
tashkil etadi. Qishloq ayoli desa, yelkasiga 
ketmonini qoʻyib, paxta dalasi tomon ketib 
borayotgan, bir etak bolasini erta tongdan to 
shomgacha ergashtirib yurgan, uzoqdagi soy 
yoki buloqdan idishda suv tashib, yil-oʻn ikki 
oy oʻchoqqa oʻt yoqib, suv isitib, kir yuvgan 
yoxud qahratonda yozi bilan yiqqan oʻtinini 
pechga solayotib, qorakuyaga botgan ayollar 
koʻz oldimizda jonlanardi.

Xoʻsh, bugun ayol qadrini, jamiyatdagi 
mavqeyini oshirish uchun qilinayotgan 
islohotlar ortidan ularning turmush tarzida, 
fikratida qanday oʻzgarishlar boʻlmoqda?

Bundan yetti yil avval aksariyat chekka 
hududlarda yashayotgan insonlar, xususan, 
ayollar bolasini bogʻchaga berishni tasavvur 
ham qilolmasdi. Yaqinda qishloqqa bordim. 
Qishlogʻimiz eng chekka hududlardan 
boʻlmish Nurota togʻ etagida joylashgan. 
Aholisi, asosan, chorvachilik va dehqonchilik 
bilan shugʻullanadi. Tuman bilan qishloq 
orasida “Damas” qatnovi yoʻlga qoʻyilgan.

Mashinada keta turib, yoʻlovchilar orasida 
gurung qiziydi: kimdir bozordagi narx-
navo haqida gapirsa, yana kimdir shaharda 
oʻqishga kirgan yoshlar haqida soʻzlaydi. 
Bizning qishloqdan pastroqda joylashgan 
qurisoylik ikki ayol hamqishlogʻi xususiy 
bogʻcha ochgani haqida suhbatga kirishadi.

— Ikki nevaramni Raʼnoning xususiy 
bogʻchasiga berdim. Ingliz tilini oʻrgatar 
ekan. Narxi ham arzon, — deya gap boshladi 
biri.

Sherigi gap qoʻshadi:

Yoxud yetti yilda qishloq ayolining 
hayot tarzi qay darajada oʻzgardi?

— Yuqori qishloqdagi Nasim boboning 
bolalari ham bogʻcha ochibdi...

Ularni bekatda tushirib, qishloqning 
ilonizi yoʻlidan yuqoriga koʻtarilib borar 
ekanmiz, xayolimda hali maktab yoshiga 
yetmagan bolalarning ingliz tili oʻrgana 
boshlagani, oʻsha bogʻchaga qishloqning 
bir necha ayoli ishga joylashib, roʻzgʻor 
tebratayotganini oʻylab quvondim. Uch-toʻrt 
yilda qishlogʻimizda uchta bogʻcha ochilibdi.

Xoʻp, bogʻchalar ochilibdi, nima oʻzgardi? 
Insonning eng katta yutugʻi farzandlari 

kamolini koʻrish. Bugun erta bilan farzandini 
qoʻy-qoʻzining ortidan yoxud boshqa biron 
yumush bilan emas, balki uning ustiga toza 
kiyimlar kiydirib, bogʻchaga olib borayotgan 
onaning oʻy-xayolidan nima ham oʻtardi, 
deysiz… Uning farzandidan koʻngli toʻq. Oʻzi 
orzu qilgan, ammo oʻz vaqtida olmagan bilim, 
qaratilmagan eʼtibor ortidan sarobga aylangan 
oʻqish, yaxshi joylarda ishlash niyatlarini shu 
farzandi taqdirida koʻrayotgani ham quvonarli. 
Yana bir jihat shuki, bugun farzandi tartibli 
tarbiya olmoqda. Kichikligidan tengqur 
va ustozlaridan muayyan koʻnikmalarni 
oʻrganib, zamonaviy dunyo bilan tanishyapti. 
Aksariyat hollarda qishloq bolalari deganda, 
odamovi, shaharlashgan joylarga borsa, oʻzini 
bir chekkaga tortadigan oʻgʻil-qizlar koʻz 
oldimizga kelardi. Bugun bu qarashlar eskirdi. 
Shahar bilan qishloq bolalari orasidagi tafovut 
deyarli yoʻqoldi. Ular ham kichikligidan 
jamiyatning faol aʼzosiga aylanmoqda.

Aslida, yetishib kelayotgan yosh 
avlodning kattalar qatori hamfikr boʻlishiga 
koʻmaklashish bugun har bir fuqaroning 

burchi va masʼuliyatidir. Zamonaviy 
dunyo qiyofasini yaratishga yosh-u qari 
birdek hissa qoʻshayotir. Bugun dunyoda 
kechayotgan jarayonlarni his qilgan odam 
oʻzini va atrofidagilarni ushbu olam vakiliga 
aylantirishga harakat qilishi va koʻmaklashishi 
kerak. Davlatimiz islohotlarining bosh 
maqsadi ham, aslida, shu.

Maʼlumotlarga koʻra, Oʻzbekistonda 
3 millionga yaqin 3-7 yoshli bola bor. 
“Oʻzbekiston — 2030” strategiyasida joriy 
yil yakuniga qadar maktabgacha taʼlim bilan 
qamrov darajasini 76 foizga yetkazish nazarda 
tutilmoqda. Bu saʼy-harakatlar zamirida 
chuqur bilimga, oʻz dunyoqarashi va mustaqil 
fikriga ega yoshlarni tarbiyalash, ularga 
oʻz vaqtida yoʻl-yoʻriq koʻrsatish maqsadi 
mujassam.

* * *
Bugun qishloqqa sanoat kirib bordi. 

Toʻgʻri, ayni damda bu jarayon toʻliq 
nihoyasiga yetdi, deb ayta olmaymiz, biroq 
chekka hududlarning yangicha qiyofasi 
shakllanayotgani, kichik sanoat hududlari 
va tadbirkorlik manzillari ochilishi ortidan 
aksariyat ayollar ish bilan taʼminlanayotganini 
hech kim inkor etolmaydi. Holbuki, ancha 
yillar oldin yashayotgan hududida munosib 
ish topolmay, hatto qishloq ayollari ham chet 
elga ishlagani ketardi.

Prezidentimizning 2024-yil 7-martdagi 
“Xotin-qizlarning tadbirkorligini yoʻlga 
qoʻyish va rivojlantirishni qoʻllab-
quvvatlashga oid qoʻshimcha chora-tadbirlar 
toʻgʻrisida”gi qarorida ayol-qizlarning 
iqtisodiy faolligini oshirish, kasbga oʻqitish 
va bandligini taʼminlash, tadbirkorlikka 
keng jalb etish uchun Tiklanish va taraqqiyot 
jamgʻarmasi hisobidan uch yillik imtiyozli 
davr bilan yetti yil muddatga yillik 14 foiz 
stavkada jami 100 million AQSH dollari 
ekvivalentida kredit resurslari ajratish 
nazarda tutilgan. Bu ham ayollarning ijtimoiy 
hayotdagi faolligini oshirishga xizmat qiladi.

Soʻnggi besh yilda Oʻzbekistonda ishbilarmon 
ayollar safi ikki barobar kengayib, biznesini 
yoʻlga qoʻygan tadbirkor xotin-qizlar soni 205 
mingdan oshgan. Birgina 2023-yilning oʻzida 279 
mingdan ziyod tadbirkorlik loyihasiga 13 trillion 
soʻmdan ortiq kredit ajratilgan. Qariyb 57 ming 
xotin-qizga salkam 300 milliard soʻm subsidiya 
berilgan. Shuningdek, 200 mingga yaqin ayol-
qiz kasb-hunar va tadbirkorlikka oʻqitilgan. Eng 
asosiysi, 400 mingdan ortiq opa-singlimiz ish 
bilan taʼminlangan.

Bunday raqamlarni uzoq davom ettirish 
mumkin. Ammo maqsad raqam bilan 
ishlash emas, balki mana shu raqamlarning 
amaliyotdagi ifodasi qanday boʻlayotgani 
haqida tasavvur hosil qilishdir. Hozir 
chekka hududlardagi ayollarning ham 
tafakkur tarzi yangilanib bormoqda. 
Eng muhimi, ularda koʻngil xotirjamligi 
bor. Bolalarining sogʻlom muhitda, 
barcha sharoitlarga ega bogʻchalarda 
tarbiyalanayotgani onalarning kelajakka 
ishonchini mustahkamlayapti. Shu bilan 
birga, farzandi taʼlim-tarbiyasiga ajratishi 
kerak boʻlgan vaqtini kasb-hunar oʻrganish, 
bilim olish, tadbirkorlik koʻnikmalarini 
oʻzlashtirishga bagʻishlayotir. Endi ayollar 
ham munosib turmush tarzi yaratishga 
hissasini qoʻshadi.

Bugun aksar iyat  xonadonlardagi 
muzlatkich, kir yuvish mashinasi, 
konditsioner kabi maishiy texnikalar inson 
qoʻl mehnatini kamaytirish barobarida 
ayollarning zamonaviy qulayliklardan 
foydalanib, risoladagidek yashashiga 
xizmat qiladi. Qishlogʻimizga mazkur 
texnikalar kirib borishidan oldin aksariyat 
kundalik mahsulotlarni saqlab turishning 
imkoni boʻlmasdi. Eng optimal yechim tez 

ayniydigan yegulikni saratonda quduqqa 
solib saqlash edi. Kech kuzda yigʻib olingan 
sabzavotlarni erta bahorgacha saqlash uchun 
oʻra kovlanib, shunga koʻmilar, ehtiyoj 
tugʻilganda qazib olinardi. Ayniqsa, qahraton 
qishda yer tirnab, oʻra ogʻzini ochish 
mashaqqatini tasavvur qilavering.

* * *
Shu oʻrinda yana bir mulohaza. Maishiy-

iqtisodiy ehtiyojlarning taʼminlanishi 
ayollarda maʼnaviy yuksaklik, kelajakka 
daxldorlik hissini uygʻotayotgani bor gap. 
Bu kabi sharoit va yangilanishlar onalar 
zimmasiga ulkan masʼuliyat yuklayotir. 
Yaʼni bugungi ayollar chin maʼnodagi davr 
jangchilaridir. Ular farzandlariga toʻgʻri 
taʼlim-tarbiya bersa, yurt kori, millat 
manfaatiga yaraydigan avlod yetishib chiqadi. 
Bu zamonda ketmon koʻtarib yoki urchuq 
yigirish bilan emas, balki sogʻlom tafakkur, 
kuchli bilim bilan yashab qolish mumkin. 
Shunday ekan, ularning turmush tarzi bilan 
birga tafakkuri ham yangilanishi kerak.

“Maʼlumki, odam birinchi tarbiyani 
onasining bagʻrida oladi. Shu narsa muqarrarki, 
birinchi tarbiya (oila tarbiyasi) tarbiyaning eng 
muhimi hisoblanadi. Uning taʼsiri odam tabiatiga 
mustahkam oʻrnashadi. Shaxs ruhiyati, axloq 
javhari va odatlari bolaligidanoq shakllanadi. 
Endi oʻzingiz bir oʻylang, biz boshlangʻich 
tarbiyani shu onalarimizdan olar ekanmiz, nega 
biz ham shu ahvolga tushmas ekanmiz? Bugun 
qoʻrqoqlik va beparvolik tabiatimizni oʻrab, 
sustlik va tanballik qonimizga singib, aqlimiz 
koʻzini qora parda yopib tashlagan. Koʻrib 

va tushunib turib, bu tubanlikka boʻyin egar 
ekanmiz, huquqimizni muhofaza qila olmaymiz 
va saodat tarafiga qadam bosolmaymiz. Bugun 
aqlning harakatimiz va amalimizga hech 
qanday taʼsiri qolmagan. Hozir vijdon va axloq 
haqidagi fikrlar batamom esimizdan chiqib 
ketgan, mazlumlikning eng past jariga tushib, 

ma’naviy 
barkamollik sari

Qadimdan xalqning koʻrki, 
millatning yuzi boʻlgan anʼana 
va qadriyatlar soniya sayin 
keng tarqalayotgan yengiltaklik, 
ommaviy madaniyatsizlik, 
fikrsizlik oqibatida tanazzul 
yoqasiga kelib qolayozdi. Bu 
jarayon insoniyatning bugungacha 
boʻlgan tadrijiy bosqichiga taʼsir 
oʻtkazmay qolmayapti.

Sardor TOLLIBOYEV,
“Yangi Oʻzbekiston” muxbiri

zolimlikning eng oliy darajasiga chiqqanmiz. 
Kim bizdan zaifroq boʻlsa, unga oʻylamasdan 
ozor beramiz. Bizdan kuchli boʻlgan kishining 
esa otining tuyogʻi naqshiga sajda qilamiz. Shak-
shubhasiz, bular shunday onalar tarbiyalarining 
natijasidir”. Abdurauf Fitratning ushbu achchiq 
fikrlari bugun har bir insonni oʻyga toldirishi, 
mulohazaga chorlashi lozim.

Bugungi siyosatning maqsadlaridan 
biri ayollar turmush tarzini oʻzgartirish, 
ilm olishiga zarur shart-sharoit yaratishdan 
iborat. Xotin-qizlarning magistraturada 
bepul taʼlim olishi kafolatlangani ham ushbu 
islohotlarning bir qismidir. Bir necha yil oldin 
chekka hududlardagi aksariyat ayollarning 
bilim olishga imkoni boʻlmagan. Ular taʼlim 
olishni, xorijda oʻqishni faqat orzu qilgan. 
Aksariyati esa “Hayot shunday ekan-da”, 
deya orzulari ortiga berkinib yashadi.

Ishsiz qatlamning koʻpchilik qismini ayollar 
tashkil qilayotgani xavotirli. Ishsizlikning asosiy 
sababi esa ilmsizlik. Bugun chekka hududlarda 
turib ham salohiyatini toʻgʻri yoʻnaltirib, 
mehnatdan qochmay, nafaqat ona yurtida, balki 
dunyoning turli nuqtalarida oʻz soʻzi va kuchini 
koʻrsatayotgan yoshlar kam emas. Ishonavering, 
ularning aksariyatini chekka hududlarda 
yashayotgan onalar tarbiyalagan.

Birgina misol. Yaqinda Prezidentimizning 
yoshlar bilan uchrashuvida ishtirok etgan “El-
yurt umidi” jamgʻarmasi stipendiati Sabina 
Nabiyevaning fikrlariga eʼtibor bering: 

“Hozir AQSHning Arizona universitetida 
axborot texnologiyalari va kiberxavfsizlik 
yoʻnalishida tahsil olyapman. Fargʻona 
viloyati Beshariq tumanida oddiy haydovchi 
oilasida tugʻilib oʻsdim. IELTS sertifikati olish 
uchun imtihon topshirmoqchi boʻlganimda 
roʻzgʻordan orttirib, 200 dollar topish ota-onam 
uchun biroz qiyinchilik tugʻdirgan. Baxtimga 
oʻsha yili xalqaro imtihonlarda yuqori natija 
olgan talabalarga imtihon puli toʻliq qoplab 
beriladigan boʻldi. Men bundan kuch olib, 
16 yoshimda 7,5 balni qoʻlga kiritdim. 
Oʻshanda 200 dollar oilamiz budjetiga qaytib 
kelgani bizni juda xursand qilgan edi. Oilaviy 
sharoit taqozosi bilan maktabda oʻqib yurgan 
davrimdayoq ishlashimga toʻgʻri kelgan. 
IELTS sertifikati olib, ingliz tilidan dars 
berardim. Ukam ikkalamizning Axborot 
texnologiyalari parkidagi darslarimizga pul 
toʻlardim. Shunday qilib, maktabni bitirish 
arafasida nufuzli universitetlarning bir 
nechtasiga qabul qilindim. Shu orada “El-yurt 
umidi” jamgʻarmasi stipendiyasini qoʻlga 
kiritib, kiberxavfsizlik boʻyicha bilimimni 
oshirish uchun AQSHga yoʻl oldim. U 
yerda oʻqib yurganimda davlatimiz rahbari 
Gʻafur Gʻulom qalamiga mansub “Siz axir 
osmonni olmoq boʻlsangiz, Men nechun 
yelkamni tutib bermayin” degan misralarni 
takrorlaganida, eshitib yigʻlab yuborganman. 
Chunki biz, stipendiatlarga toʻlanayotgan 
pulga maktablar qursa boʻlardi. Lekin bu 
mablagʻ biz orzu qilgan universitetlarda hech 
kimdan kam boʻlmay oʻqishimiz yoʻlida 
sarflanmoqda. Bularning barchasi uchun 
oʻzim va men kabi stipendiatlar nomidan 
rahmat aytaman”.

Bugun bu qiz eng rivojlangan davlatlardan 
birida millat nomini yelkasiga olib oʻqimoqda. 
Texnika asrining eng zamonaviy kasbini 
oʻrganmoqda. Bu oʻsha chekka hududda ota-
onasi bergan taʼlim-tarbiya samarasi emasmi?

Ha, ilm olaman, yaxshi yashayman, vatan 
manfaati yoʻlida xizmat qilaman, degan 
yoshlar uchun barcha imkoniyatlar yaratilgan. 
Faqat ulardan oʻz vaqtida toʻgʻri foydalanish 
kerak. Davrning, taraqqiyotning asosiy 
quroli — ilm, uni oʻzlashtirish uchun esa 
hech qachon kech emas. Zero, yaratilayotgan 
sharoitlar yoshlarimiz kelajagiga ishonch 
uygʻotmoqda. Koʻngil toʻqlik esa maʼnaviy 
taraqqiyotga zamindir.

